
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 9
It-Tlieta, 26 ta’ Mejju, 2009

Il-Kumitat iltaqa' fil-Palazz, il-Belt Valletta, fis-7:06 p.m.

MINUTI 

Il-Minuti tal-Laqgħa Nru. 8 li saret fit-13 ta’ Mejju, 2009,  ġew konfermati.  

KORRISPONDENZA 

THE CHAIRMAN (Onor. Charles Mangion):  Irċevejna ittra mingħand l-Awditur Ġenerali u nitlob lis-segretarja sabiex taqraha.
SKRIVANA TAL-KUMITAT:  L-ittra li hija datata 26 ta’ Mejju, 2009 u li hija ndirizzata liċ-Chairman tal-Kumitat tgħid hekk:

“Enemalta Tender for Power Generating Plant at Delimara

Reference is made to the subject in caption, and specifically to copies of correspondence passed to this Office by the Secretary, Public Accounts Committee during the meeting of 13 May, 2009.

It is relevant to point out that the tender in question had in effect, been awarded, as per Department of Contracts Notice dated 3 April, 2009.

The inquiry is still at a very preliminary stage, and although the Office has seen the main documentation held by the Contracts Department, it still needs to make further inquiries and to hold meetings with the players concerned before it will be able to report.

For this reason, this Office at this early stage cannot express an opinion, and has first to conduct more detailed enquiries on various related and more complex issues, replies to which need to be obtained.

It is, in the meantime, felt relevant to point out that, while the function of the Auditor General, in this instance, is to verify the regularity of the tendering process, in particular with a view to safeguard public finance, it is not the function of the NAO  to substitute that of the Public Contracts Appeals Board, or for that matter, the Courts of Justice.

Companies/persons who feel aggrieved by tender awards should proceed to appeal and any enquiry made by this Office is not an alternative route to the established appeals process, both administrative as well as judicial.

The NAO has become aware, through the media, of a judicial protest filed by Bateman against Director General (Contracts), Chairman Enemalta, Minister of Finance, the Economy and Investment and Minister for Infrastructure, Transport and Communications.  This naturally puts constraints on the Office as it should not pre-empt the functions of the Courts, if judicial proceedings are filed, in adjudicating on the matter.

In the prevailing circumstances, the Terms of Reference to be followed in carrying out this inquiry will be to assess whether the tendering process has been regular and whether financial regulations have been adhered to.

A.C. Mifsud”

THE CHAIRMAN:  L-ewwelnett nitlob lill-Awditur Ġenerali kif ukoll lis-Segretarju Permanenti fil-Ministeru tal-Finanzi, l-Ekonomija u Investiment sabiex jersqu fuq il-Mejda magħna.

Is-Sur Anthony Mifsud, Awditur Ġenerali u s-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment ħadu posthom madwar il-Mejda.

THE CHAIRMAN:  Nixtieq nibda billi nitlob lill-Awditur jagħti spjegazzjoni dwar din l-ittra u jekk iltaqax ma’ xi diffikultà dwar dak li kien ġie maqbul unanimament f’dan il-kumitat fl-aħħar seduta rigward l-ittra fuq it-tender tal-Enemalta.

IS-SUR ANTHONY MIFSUD (Awditur Ġenerali): Diffikultajiet mil-lat ta’ bidu ta’ inquiry ma kienx hemm.  Id-diffikultajiet li hemm huma dwar il-fatt li hemm makkinarju eżistenti għal min ikollu xi ilment fuq tender, li mid-dehra ma ntużax.  Qed nirriferi għall-Public Contracts Appeals Board.  Il-bieraħ fil-qorti tressaq proċess ġudizzjarju u dik tkompli tikkomplika ftit l-affarijiet għalina.  Aħna xorta se nibqgħu mexjin bl-indaġni tagħna imma jekk dawn il-proċeduri legali ma jilħqux jintemmu sakemm aħna niġu biex nippubblikaw ir-rapport, we envisage li jkollna diffikultà biex nippubblikawh. 

THE CHAIRMAN:  Imma dak li kien iddeċieda dan il-kumitat kien appuntu dawn iż-żewġ punti li qanqalt inti, jiġifieri r-regolarità tat-tendering process imma aktar u aktar jekk il-public finance ġewx imħarsa.  Meta ġie mitlub lilkom to look into the matter kien appuntu biex naraw kienx hemm xi irregolarità fil-proċess kollu u kemm effettivament il-finanzi pubbliċi qed ikunu mħarsa.  Bl-ebda mod ma kien hemm li dan il-kumitat jew intom tieħdu l-funzjoni tal-qorti jew tal-Public Contracts Appeals Board.  Naħseb li dwar dan hawn qbil.

IS-SUR ANTHONY MIFSUD:   Naħseb li jkun tajjeb li wieħed isemmi li dan il-proċess ilu li nbeda tliet snin u huwa diffiċli li aħna, f’għaxart ijiem, naslu għall-konklużjonijiet.  Flus as such għadhom ma tħallsux imma t-tender ġie awarded.
THE CHAIRMAN:  Imma fuq dawk iż-żewġ għanijiet li għadek kemm identifikajt bħala l-funzjoni tiegħek tħoss li għandek diffikultà biex tkompli sejjer ‘il quddiem?

IS-SUR ANTHONY MIFSUD:  Le, m’għandix diffikultà biex nibqgħu għaddejjin fuqha.

THE CHAIRMAN:  Taħseb li jkollok diffikultà biex tippubblika r-rapport?

IS-SUR ANTHONY MIFSUD:  Jiddependi minn kif se jiżvolġi l-proċess ġudizzjarju.

THE CHAIRMAN:  Imma l-proċess ġudizzjarju kif jimpinġi fuq il-funzjonijiet tiegħek? 

IS-SUR ANTHONY MIFSUD:  Għax jekk dan jiġi followed b’kawża se jkun diffiċli għalina li aħna nikkumentaw waqt li jkun hemm il-kawża għaddejja. 

THE CHAIRMAN:  Imma jien ma nistax nifhem kif il-mansjoni tal-qorti li tiġġudika jekk hemmx skop għal danni, u l-mansjoni tiegħek li tassigura li kien hemm good governance jidħlu flimkien.  Għaliex waħda teskludi lill-oħra?  Il-mansjoni tiegħek, kif joħroġ minn din l-ittra u jien naqbel magħha, huwa li tassigura li kien hemm good governance, l-amministrazzjoni kienet tajba u trasparenti u r-regoli ġew rispettati u li tesprimi l-opinjoni tiegħek bħala entità parlamentari u kostituzzjonali.  Jien ma nistax nifhem kif il-mansjoni tal-qrati – hawnhekk hawn preżenti wkoll l-Avukat Ġenerali biex jagħti parir lil dan il-kumitat – tista’ żżomm lilek milli tibqa’ miexi fil-linja tax-xogħol li effettivament diġà bdejt.  

IS-SUR ANTHONY MIFSUD:  Aħna beħsiebna nibqgħu mexjin fil-linja li diġà bdejna.

THE CHAIRMAN: Imma allura għalfejn qed tgħid li qed issibha diffiċli biex tagħmel ir-rapport?  

IS-SUR ANTHONY MIFSUD:  Għax għadna ma nafux kif se jiżvolġu l-affarijiet fil-qorti.

THE CHAIRMAN:  Mhux immaterjali kif jiżvolġu?  Jekk il-qorti ma tagħtix raġun lil min jagħmel il-protest ma jfissirx li għandu jimpinġi fuq il-konklużjonijiet tiegħek jew viċeversa.  

Il-Ministru Austin Gatt.

ONOR. AUSTIN GATT (Ministru għall-Infrastruttura, Trasport u Kominikazzjoni):  Biex forsi ngħin id-diskussjoni.  Jien naħseb li d-diffikultà prinċipali hija li l-mod kif inhi miktuba l-ittra - u aħna sempliċement irriferejna għall-ittra – hija fformolata f’termini ħafna aktar vasti milli qed issemmi inti.  Kieku kellek tieħu dawk bħala terms of reference issib li hemm materji li huma purament ta’ qorti u lanqas ta’ l-avukat ġenerali.  Allura jista’ jkun li hemm konflitt bejn dak li jixtieq li jsir il-kumitat u l-ittra.  Naħseb li jekk insolvu din il-ħaġa, wieħed ikun jista’ jimxi aktar ‘il quddiem. 

THE CHAIRMAN:  Dan il-kumitat li jinteressah huma l-mansjonijiet li stabbilixxa l-awditur hawnhekk li huma r-regolarità tat-tendering process u l-ħarsien tal-finanzi pubbliċi.

ONOR. AUSTIN GATT:  Imma naħseb li dawk huma differenti minn dak li hemm fl-ittra. 

THE CHAIRMAN:  L-ittra qed tippreżenta ċerti fatti u konklużjonijiet imma mbagħad l-awditur jista’ jidħol f’dawn iż-żewġ oqsma partikolari; l-amministrazzjoni tajba,  trasparenti u skont ir-regoli tal-proċess kollu.

ONOR. AUSTIN GATT:  Allura biex forsi mmexxu nistgħu ngħidu li l-mansjoni tal-awditur hija limitata li jara li fil-proċess kollu tat-tendering kien hemm good governance.  
THE CHAIRMAN:  U li l-finanzi pubbliċi, effettivament, ġew imħarsa f’kull aspett tagħhom. 

ONOR. AUSTIN GATT:  Jekk allura jillimita ruħu għal hekk ...  Forsi l-Profs. Refalo li huwa preżenti jista’ jgħidilna jekk jistax isir hekk.

PROF. IAN REFALO (Konsulent tal-Awditur Ġenerali):  Illum hemm protest ġudizzjarju u ma nafux x’tip ta’ kawża se ssir.  Naturalment wieħed irid joqgħod attent għax ma jridx jidher li b’xi mod qed jipprova jinfluwenza lill-imħallef għax dik hi l-kwestjoni kollha. Mill-banda l-oħra nifhmu li l-Awditur Ġenerali għandu mansjoni x’jagħmel u jrid jagħmilha, però irid joqgħod attent li waqt li dan ikun qed jagħmel dik il-mansjoni ma jkunx qed jimpinġi fuq ġudizzju ta’ ħaddieħor.  Illum il-ġurnata x’tip ta’ azzjoni ġudizzjarja se ssir ma nafux.  Sakemm wieħed jillimita ruħu għal dawk il-parametri ma naħsibx li għandu jkun hemm diffikultà.  Aħna rrilevajna li jista’ jkun hemm diffikultà imma j’Alla ma jkunx hemm.

ONOR. AUSTIN GATT:  Mr Chairman, nixtieq nagħmel suġġeriment.  Dan il-kumitat qiegħed iqabbad lill-Awditur Ġenerali sabiex jeżamina l-proċess tat-tendering tat-turbina tal-Enemalta li ngħatat mill-aspett ta’ good governance tal-proċess u l-użu tajjeb – din mhijiex il-kelma preċiża - ...

THE CHAIRMAN:  Li l-aspetti kollha involuti saru u saru tajjeb.

ONOR. AUSTIN GATT:  Suġġett għall-opinjonijiet legali li jkollu aktar ‘il quddiem.  Jekk naqblu hekk, nistgħu nimxu?

THE CHAIRMAN:  Imma mbagħad ma narax għalfejn ir-rapport finali li jagħmel l-awditur ma jiġix imqiegħed fuq il-mejda tal-Kamra.

IS-SUR ANTHONY MIFSUD:  Irridu noqogħdu attenti li l-audit findings ma jinfluwenzawx lill-qorti. 

ONOR. ALFRED SANT:  Sur President, jien għadni ma nistax nifhem x’inhu l-punt.  Il-qorti hija indipendenti u awtonoma jew le?  Jekk ikun hemm l-opinjoni tal-awditur ġenerali, mhux b’mod awtonomu u b’mod indipendenti trid tevalwaha l-opinjoni?  Jien ma nistax nifhem x’inhuma l-problemi.  Qisna qed nitwerwru li l-Awditur Ġenerali se jinfluwenza lill-qorti.  L-Awditur Ġenerali għandu l-funzjoni u l-mansjoni tiegħu li se jeżerċitaha u l-qorti għandha l-funzjoni u l-mansjoni li se teżerċitaha.  B’liema mod għax l-Awditur Ġenerali jeżerċita l-funzjoni tiegħu se jkun qiegħed, b’xi mod jew ieħor, jinfluwenza lill-qorti jew viċeversa?  Bir-rispett kollu qisna qed nitwerwru milli neżerċitaw dak li għandna neżerċitaw skont il-Kostituzzjoni.  

IS-SUR ANTHONY MIFSUD:  Jista’ jkollna sitwazzjoni fejn l-Uffiċċju tal-Awditur jasal għal deċiżjoni u l-qorti tasal għal oħra.

ONOR. ALFRED SANT:  So what! Jekk l-Awditur Ġenerali għandu l-mansjoni li jasal għal dik id-deċiżjoni u l-qorti għandha l-mansjoni li tasal għal dik id-deċizjoni, x’hemm ħażin fiha din?  Imbagħad nimxu ‘l quddiem kulħadd skont ma tgħid il-Kostituzzjoni.  Din li noqogħdu nipparalizzaw lil xulxin, qisna mantra min-naħa u mantra min-naħa oħra, “din” ma tiċċaqlaqx u “din” ma tiċċaqlaqx u nipparalizzaw liż-żewġ naħat ...  Ejjew inkunu serji!

THE CHAIRMAN:  Jien naħseb li hawn qbil li l-Awditur Ġenerali jibqa’ għaddej fuq il-funzjonijiet tiegħu.  Il-konklużjonijiet tiegħek, Sur Mifsud, ovvjament għandek tagħmilhom b’mod komprensiv għax dak huwa l-interess ta’ dan il-kumitat imma għandhom jitlestew fi żmien kemm jista’ jkun expedient għal kollox, anke għall-opinjoni pubblika u biex it-taxpayer iħoss li l-finanzi tiegħu qed ikunu effettivament imħarsin skont il-poteri li għandu dan il-kumitat u fil-mansjoni li għandek inti.  Ċertament ladarba jkun hemm il-konklużjoni trid tiġi mqiegħda fuq il-Mejda tal-Kamra.  Imbagħad l-imħallef, fl-intelliġenza tiegħu, jagħmel il-ġudizzju tiegħu dwar il-każ li ċertament m’għandux ikun influwenzat minn element jew ieħor.  Naqblu fuq dan?

ONOR. AUSTIN GATT:  Jien ma nistax inpoġġi ruħi fiż-żarbun tal-Awditur Ġenerali; huwa għandu r-responsabbiltajiet tiegħu li ma nistax niġġudikahom jien.  Jien naqbel – naħseb li huwa ovvju – ma’ dak li ssuġġerejt jien dwar kif għandu jiġi magħmul ir-rapport.  Jien personalment jidhirli li m’għandux ikun hemm problema li r-rapport isir, imma l-Awditur Ġenerali huwa istituzzjoni indipendenti, għandu l-pariri legali tiegħu u jrid jeħodhom hu u jerfa’ r-responsabbiltà tagħhom.  Għalhekk jien ma nistax inġiegħu jippreżenta r-rapport.  Nispera li ma jkunx hemm diffikultà u r-rapport jiġi ppreżentat.  

THE CHAIRMAN:  Mela qed naqblu li nimxu fuq il-linji indikati minnek f’din l-ittra, Sur Awditur, u meta dan ir-rapport ikun konkluż bir-rakkmandazzjonijiet tiegħek, dan il-kumitat u l-parlament iridu jkunu informati immedjatament. 

ONOR. AUSTIN GATT:  Jien naħseb li s-Sur Camilleri kellu jagħmel indaġni separata mill-awditur, hux hekk?

THE CHAIRMAN:  Is-Sur Camilleri.

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Jien tkellimt mal-awditur imma għamilt ir-riċerka preliminari tiegħi u ġibt lin-nies hawnhekk li kollha huma ppreparati biex iwieġbu għal kull mistoqsija li tista’ ssir.  Jiġifieri min-naħa tagħna ma nħossx li hemm diffikultà u safejn nistgħu nirrispondu, nirrispondu.

THE CHAIRMAN:   Għalkemm l-impressjoni kienet li kemm l-awditur kif ukoll inti, tagħmlu l-findings tagħkom flimkien, jekk inti trid tippreżentalna l-findings tiegħek, by all means tista’ tagħmel dan, imma xorta rridu nħallu lill-Awditur Ġenerali jagħmel ir-rapport tiegħu. 

IS-SUR ALFRED CAMILLERI:  Jien m’iniex qiegħed hawnhekk biex ninfluwenza lill-Awditur Ġenerali jew lil xi ħaddieħor.  

ONOR. ALFRED SANT:  Il-findings tiegħek huma l-findings tiegħek!  Mhux ninfluwenzaw lil xulxin qegħdin f’dan il-pajjiż!  Kullimkien hekk.

IS-SUR ALFRED CAMILLERI:  Jien nixtieq li at this stage nitlob l-għajnuna tad-Direttur Ġenerali tal-Kuntratti, taċ-Chairman tal-Evaluation Committee, u taċ-Chief Technical Officer tal-Enemalta għaliex naħseb li għandhom kontribut x’jagħtu u jista’ jkun li aktar ‘il quddiem għandna xi nies oħrajn li skont kif tiżviluppa d-diskussjoni nkunu nistgħu nitkellmu magħhom.  

THE CHAIRMAN:  Nitlob sabiex dawn il-persuni li għadu kemm semma s-Sur Camilleri jersqu fuq il-mejda.

Is-Sur Francis Attard, Direttur Ġenerali fid-Dipartiment tal-Kuntratti; is-Sur David Spiteri Gingell fil-kapaċità ta’ Chairman tal-Evaluation Committee; is-Sur  Peter Grima, Chief Technical Officer fl-Enemalta; u s-Sur Pippo Pandolfino, ex-Chief Financial Officer fl-Enemalta, ħadu posthom madwar il-Mejda.

IS-SUR ALFRED CAMILLERI:  Sur President, jien dħalt fl-ittra li waslet għand il-Public Accounts Committee (PAC) fid-dettall mhux ħażin u slitt il-punti ewlenin tagħha.  Fil-fatt il-punti huma diversi; għandek issues li huma ta’ natura sostanzjali marbutin mal-mod kif ġie ppreżentat it-tender, issues ta’ natura proċedurali, issues ta’ natura teknika, jiġifieri t-tip ta’ impjant, għaliex “dak” u mhux “l-ieħor”, u issues oħrajn li huma marbutin mal-aspett finanzjarju.  Bażikament li għamilt jien huwa li qbadt dik l-ittra u tlabt kemm ir-reazzjonijiet u l-kummenti tad-Direttur Ġenerali tal-Kuntratti kif ukoll tal-Enemalta.  Irrid ngħid ukoll li f’dan il-proċess tlabt xi pariri legali mingħand l-avukat tagħna għaliex kif se ngħid aktar ‘il quddiem jista’ jkun hemm aspetti legali li rridu nidħlu fihom.  

Bażikament hemm ċerti dokumenti li huma marbutin intimament mal-proċess tat-tender li huma ta’ natura kunfidenzjali u allura hemm ċerta dokumentazzjoni li jien ma nistax naraha.  Dawn id-dokumenti huma magħluqin fil-file tad-Direttorat tal-Kuntratti u tal-Enemalta u mhumiex miftuħin għalija bħala segretarju permanenti tal-ministeru.  

Issa se nislet xi punti ewlenin mis-sottomissjonijiet li għamlu Bateman Hutny permezz tar-rappreżentanti tagħhom lill-Kumitat tal-Kuntratti għall-benefiċċju tal-membri tal-kumitat.  Imbagħad marbutin ma’ dawn għandi s-sottomissjoni tad-Direttur tal-Kuntratti kif ukoll tal-Enemalta u fl-aħħar hemm xi konklużjonijiet tiegħi.  

Dak li qegħdin jallegaw Bateman Hutny huwa li l-attitudni tal-Enemalta kif ukoll tad-Direttur tal-Kuntratti ma kenitx imparzjali.  

Qalu wkoll li t-tender jista’ jkun li ġie ppreparat  b’mod u manjiera li jagħti vantaġġ illegali lil wieħed jew aktar minn dawk li tefgħu t-tenders.  

Punt ieħor huwa li l-power station il-ġdida – kif intqal pubblikament u fl-ITT – kellha tibda taħdem bil-gass mill-2014/2015 u mhux kif ġie indikat mill-preferred bidder ​ - dan huwa x’qed jgħidu huma fl-ittra - permezz ta’ magna diesel li tieħu heavy fuel oil.   Din it-tip ta’ magna hija kkonsidrata bħala waħda qadima u t-tieni l-aktar magna li tħammeġ fl-Ewropa.  Hawnhekk dejjem qed nikkwota x’qed jgħidu huma fis-sottomissjoni tagħhom.  

Komplew jgħidu li l-power station il-ġdida mhijiex mistennija li tibda taħdem qabel l-aħħar tas-sena 2012 jew qabel nofs l-aħħar tas-sena 2013.  Din hija importanti għax fis-sottomissjonijiet, fil-workings u fil-financials li daħlu fihom l-Enemalta, Bateman Hutny qed jikkontestaw ċerti kalkoli li saru u qed jattakkawhom permezz ta’ dawn id-dati li huma indikati hawnhekk.  Dawn qed jgħidu li l-kalkoli li saru mill-Adjudication Panel dwar ir-running costs tagħha bejn l-2008 u l-2013 huma għalxejn u huma ntiżi biss sabiex jgħollu l-ispejjeż sabiex topera l-magna bid-diesel u mhux bil-heavy fuel oil li xorta jrid jispiċċa sal-2015.   

Punt ieħor li għamlu huwa li l-proċess tal-għażla jidher li njora kompletament il-politika ambjentali Maltija u dik Ewropea li jistipulaw qlib għall-użu tal-gass mill-heavy fuel oil sal-2015.  

Fis-sitt punt hemm li l-Kumitat tal-Għażla qatt m’għamel studju komparattiv bejn impjant li jaħdem bil-gass u ieħor li jaħdem bil-heavy fuel oil.  Mingħajr dan it-tip ta’ studju wieħed ma jistax jiddeċiedi dwar liema sistema hija l-irħas fuq medda ta’ snin u liema waħda hija l-aktar ambjentalment aċċettabbli.  

Punt ieħor huwa li l-magna li l-preferred bidder offra għandha bżonn tlieta jew erba’ darbiet aktar spazju mill-magna offruta mill-klijent ta’ min kiteb u għaldaqstant din se tagħmilha impossibbli li ‘l quddiem jinbeda t-tielet stadju tal-power station meta l-power station tal-Marsa tingħalaq fl-2015.  Għaldaqstant ikollu jinstab sit ieħor għat-tielet power station. 

It-tmien punt huwa li l-environment impact assessment (EIA) ma sarx. X’jiġri jekk l-għażla li saret ma tgħaddix mill-EIA?  

Id-disa’ punt huwa li l-impjant tal-preferred bidder toħloq madwar 50 tunnellata ta’ skart tossiku kuljum apparti 30 tunnellata ta’ skart ieħor li jrid jitneħħa mis-sit b’ċertu ammont ta’ spejjeż.  Dan l-iskart, madwar 18,250 tunnellata fis-sena jrid jiġi esportat lejn pajjiżi oħrajn f’kontenituri apposta u magħluqa jew inkella jintradam f’xi sit f’Malta, xi ħaġa li mhijiex fl-interess ta’ Malta u l-abitanti tagħha.

L-aħħar punt huwa dwar l-emenda għal-liġi Maltija dwar l-emissjonijiet waqt li kien għaddej il-proċess tat-tender.  

Dawn huma l-punti ewlenin li jien slitt mis-sottomissjoni ta’ Bateman Hutny.  Issa hawnhekk dħalt fil-proċess tat-tendering proprju u tlabt l-għajnuna tad-Direttur tal-Kuntratti biex nelenka l-proċess li sar.  Marbut ma’ dan se nirreleva l-punti meta kien hemm l-opportunità u d-dritt li jintalab appell waqt il-proċess.  Dan minbarra xi opportunitajiet oħra legali li jista’ jkun hemm fejn wieħed jista’ jikkontesta dak li sar.  

Il-proċess inbeda fis-17 ta’ Novembru 2006 meta l-Enemalta – din hija s-sottomissjoni tad-Dipartiment tal-Kuntratti – ippubblikat sejħa għall-espressjoni ta’ interess fi proposta għall-istallazzjoni ta’ kapaċità addizzjonali għall-ġenerazzjoni tal-elettriku.  Din is-sejħa għalqet fl-20 ta’ Frar 2007.  Il-proċess sħiħ dam sentejn u erba’ xhur, jiġifieri minn din id-data sa meta ġie awarded il-kuntratt għaddew kważi sentejn u erba’ xhur.    

It-tieni punt huwa li l-Kumitat Ġenerali tal-Kuntratti irċeva sitt offerti fil-kaxxa tal-kuntratti.  Dawn ġew mingħand: IDO Hutny Projektas; Socoin Ingeneria/M Construccion Industrial, SLU; BURNMEISTER & WAN SCANDINAVIAN CONTRACTOR – Burmeister & Wain Scandinavian Contractor A/A; Isolux Ingeneria SA – EFACEC Engenerial SA Consortium; METKA – Metal Constructions of Greece SA; MAN Furrostaal Power Industry GMBH.

It-tielet punt huwa li s-sejħa għall-offerti kompliet bl-użu tal-competitive dialogue – forsi hawnhekk id-direttur jispjega eżattament x’inhu l-competitive dialogue – bl-iskop li jiġu żviluppati diversi alternattivi għall-ħteġijiet tal-Enemalta.  Din it-tip ta’ proċedura normalment tintuża fil-każ ta’ kuntratti kumplessi.  F’din il-proċedura l-prinċipji bażiċi ta’ ġustizzja, trasparenza u non-diskriminazzjoni bejn l-operaturi ekonomiċi xorta jiġu mħarsa bi skruplu.  

Ir-raba’ punt.  Fil-21 ta’ Mejju 2007, wara r-rakkmandazzjoni mill-Enemalta, il-Kumitat Ġenerali tal-Kuntratti approva l-lista ta’ dawk li wrew interess f’dan il-proġett u stedinhom sabiex jitfgħu l-offerta tagħhom.  Kollha kemm huma, ħlief għall-METKA – Metal Constructions of Greece SA, tefgħu l-offerta.  Mela mis-sitta li inizjalment urew interess, kien hemm waħda li ma tefgħetx l-offerta wara l-competitive dialogue.  

Il-ħames punt. Fis-16 ta’ Diċembru 2008, il-Kumitat Ġenerali tal-Kuntratti ddiskuta u approva r-rakkmandazzjoni li l-offerti ta’ Bateman/IDO Hutny; Burmeister & Wain Scandinavian Contractor AS; u MAN Diesel SE kienu teknikament konformi fl-offerta tagħhom.  Kull kontendent ġie informat b’din id-deċiżjoni u bid-dritt tagħhom għall-appell.  F’dan l-istadju ħadd ma appella u dawk li l-offerta  tagħhom kienet teknikament konformi ġew mistiedna sabiex jitfgħu l-offerta finanzjarja tagħhom, liema offerti nfetħu fit-3 ta’ Frar 2009.  

Is-sitt punt. Meta l-evalwazzjoni tal-offerti tlestiet, il-Kumitat ta’ Evalwazzjoni tal-Enemalta irrikkmanda li l-aktar offerta ekonomikament vantaġġjuża kienet dik ta’ Burmeister & Wain Scandinavian Contractor AS.   Din ġiet approvata mill-Kumitat Ġenerali tal-Kuntratti u notifika f’dan is-sens ġiet ippubblikata fuq in-notice board u l-website tad-Dipartiment tal-Kuntratti.  F’dan l-istadju, kull min ħassu aggravat b’din id-deċiżjoni jew inkella kull min kellu xi interess fl-akkwist ta’ dan il-kuntratt seta’ appella mid-deċiżjoni sat-13 ta’ April 2009 iżda d-Dipartiment tal-Kuntratti ma rċeva l-ebda appell fuq dan il-kuntratt.  

Is-seba’ punt. Ir-rappreżentant ta’ Bateman Hutny qiegħed jallega li jista’ jkun li t-tender ġie ppreparat b’tali mod u manjiera li jagħti vantaġġ illegali lil wieħed jew aktar kontendenti.  Skont ir-regolament 6(2)(b) tar-Regolamenti dwar il-Kuntratti Pubbliċi, id-Direttur tal-Kuntratti għandu l-awtorità li jagħti rimedju magħruf bħala l-pre-contractual measures għal deċiżjonijiet meħuda illegalment li jinkludu speċifikazzjonijiet diskriminatorji.  Dawn ir-rimedji normalment jingħataw qabel id-data tal-għeluq tas-sejħa għall-offerti. Operaturi ekonomiċi ġieli talbu rimedji bħal dawn iżda f’dan il-każ ħadd, inkluż Bateman Hutny, ma talab intervent u rimedji bħal dawn.    

It-tmien punt – u dan qiegħed fuq parir legali tal-avukata tagħna – huwa li apparti l-opportunitajiet diversi ta’ appell li r-Regolamenti dwar il-Kuntratti Pubbliċi joffru, hemm opportunitajiet u proċeduri legali oħrajn li kull min iħossu aggravat b’dak li sar u bid-deċiżjonijiet li ttieħdu, jista’ jirrikorri għalihom.  F’dan il-kuntest u fiċ-ċirkostanzi preżenti jien ma nħossx li għandi nikkummenta aktar fuq dan il-punt.  

Jien ukoll ingħatajt aċċess – din hija rilevanti ħafna – għall-preżentazzjoni li l-Kumitat tal-Evalwazzjoni tal-Enemalta għamel quddiem il-Kumitat Ġenerali tal-Kuntratti dwar it-tliet offerti li ġew ikkunsidrati.  Din il-preżentazzjoni – imbagħad il-kollegi tiegħi li qegħdin hawnhekk ikunu jistgħu jispjegaw aktar dwar dan – saret fit-2 ta’ April 2009 u tat kas ta’ dawn l-aspetti:  

· L-ewwel daħlet fil-ġustifikazzjoni għall-proġett, jiġifieri għaliex hemm bżonn li jsir il-proġett; 

· tat deskrizzjoni ġenerali tal-proposti tekniċi li ntefgħu bejn it-tliet kontendenti; 

· għamlet paragun komparattiv tal-ispiża kapitali tal-offerti, tal-effiċjenza, tas-soluzzjonijiet offruti, tal-fuel li juża l-impjant relattiv kif ukoll taż-żmien propost għat-twettiq tal-proġett minn  kull kontendent; 

· l-ispazju fiżiku fil-power station -  li kienet waħda mill-claims li tressqet fl-ittra li ġiet ippreżentata quddiem il-PAC - li l-impjant propost minn kull kontendent huwa mistenni li jokkupa; 

· il-punti mogħtija lil kull kontendent għall-aspett tekniku skont il-kriterji ppubblikati fid-dokument tat-tender - din hija kwestjoni ta’ policy; 

· fid-dokument tat-tender intqal li l-għażla se ssir 25% fuq l-aspett tekniku u 75% fuq il-financials tal-proġett – u skont l-aspett tekniku il-25% tal-evalwazzjoni, Bateman Hutny akkwistaw l-aktar punti f’dan l-istadju; 

· ingħatat ukoll evalwazzjoni finanzjarja tal-proposti li ntefgħu mill-kontendenti li nħadmet bit-teknika tan-net present value (NPV) u l-aspett ta’ evalwazzjoni ngħata piż ta’ 75% fil-formola għall-għażla tal-aħjar offerta li skont din il-parti tal-eżerċizzju rriżulta li l-offerta ta’ Burmeister & Wain Scandinavian Contractor AS kienet l-aħjar waħda filwaqt li l-offerta ta’ Bateman ġiet it-tielet - minn din il-parti tal-evalwazzjoni ġie stabbilit ukoll li kWh ta’ elettriku jiġi jiswa €0.12467 bl-offerta ta’ Burmeister & Wain Scandinavian Contractor AS u €0.1683 bl-offerta ta’ Bateman, jiġifieri bl-offerta li tpoġġiet it-tielet; 

· meta l-punti mogħtija fl-evalwazzjoni teknika u dik finanzjarja ġew magħduda flimkien, l-offerta li ġiet rikkmandata, jiġifieri dik ta’ Burmeister & Wain Scandinavian Contractor AS ingħatat 93.82 punti filwaqt li dik ta’ Bateman li ġiet impoġġija fit-tielet post ingħatat 80.88 punti u għaldaqstant il-grupp għall-evalwazzjoni tal-Enemalta irrikkmanda li l-kuntratt jiġi mogħti lill-Burmeister & Wain Scandinavian Contractor AS; 

Permezz tal-użu tat-teknika tan-NPV l-grupp għall-evalwazzjoni għamel analisi tad-diversi aspetti tal-ispiża għall-ġenerazzjoni tal-elettriku li kienet tinkludi l-ispiża għall-fuel u l-ispejjeż għall-operat.  Hawnhekk ukoll il-grupp għall-evalwazzjoni tal-offerta tal-Enemalta reġa’ rrikkmanda l-għoti tal-kuntratt lil Burmeister & Wain Scandinavian Contractor AS.

Fil-proċess li għaddejt tlabt is-sottomissjonijiet tal-Enemalta għall-punti mqajjma fl-ittra li waslet quddiem il-PAC.  U hawnhekk se nerġa’ nagħmel kif għamilt fil-każ tas-sottomissjoni oriġinali u se nislet il-punti ewlenin.  Jien ipprovajt inkun fidil kemm stajt lejn dak li ngħatali imma jekk hemm xi nuqqas ovvjament hija responsabbiltà tiegħi.  Is-sottomissjoni tal-Enemalta hija din.  

L-ewwel punt.  Fi klawsola G1.5 “natural gas fuel” tat-tender, l-Enemalta talbet impjant li jista’ jopera bil-gass naturali jew li jista’ jiġi konvertit għall-gass naturali aktar tard u għal skop ta’ evalwazzjoni talbet li din il-qalba ssir fl-2015.  Ma ngħatat l-ebda kelma li l-qalba għall-gass se ssir fl-2015.  Jiġifieri hawnhekk l-Enemalta qed jgħidu li huma ndikaw dik il-klawsola biex ipoġġu lil kulħadd fuq level playing field, kulħadd irid jassumi li fl-2015 se jaqilbu u allura fl-evalwazzjoni jkunu jistgħu jevalwaw lil kulħadd mill-perspettiva ta’ level playing field.     

It-tieni punt.  L-impjant offrut minn Bateman Hutny jokkupa madwar 4,000 metru kwadru filwaqt li l-impjant li ntgħażel jokkupa 4,942 metru kwadru.  Spazju għat-tielet fażi hemm għaliex jibqa’ 6,600 metru kwadru għal dan il-għan għalkemm hemm punt ieħor li jgħid li mhux se jkun hemm aktar spazju għal aktar espansjoni. 

It-tielet punt. L-iskart tossiku li se jiġġenera l-impjant magħżul huwa simili għal dak prodott mill-boilers eżistenti.  Id-differenza hija li issa se jinġabar u mhux se jintrema fl-arja miċ-ċmieni.  Għaldaqstant dan għandu jikkontribwixxi għal titjib fil-kwalità tal-arja.  Dan l-iskart se jinġabar u se jintbagħat f’landfills jew inkella għar-riċiklaġġ fl-Ewropa.  Fl-Italja diġà hemm impjant li jirriċikla materjal bħal dan.  L-ispejjeż sabiex isir dan ġew inklużi fl-analisi finanzjarja.  Jiġfieri meta ħadmu l-analisi finanzjarja, bl-NPV, ħasbu għal din il-parti tal-ispiża għad-disposal ta’ dan il-waste.  

Ir-raba’ punt.  Għalkemm fl-ittra li ntbagħtet intqal li l-ispiża kapitali għall-impjant offrut minn Bateman Hutny huwa ta’ €16 miljun irħas, il-kriterji tal-evalwazzjoni kif ippubblikati fl-ITT indikaw li l-għażla se ssir skont l-aktar offerta ekonomikament vantaġġjuża.  Fil-fatt l-għażla kienet ibbażata fuq l-inqas spiża sabiex jiġi prodott kull kWh ta’ enerġja, skont regime operattiv predeterminat.   

Il-ħames punt.  Mhux veru li l-gass huwa irħas mill-heavy fuel oil.  Il-prezz tal-gass mhuwiex statiku u jvarja skont is-suq. Fil-każ tagħna huwa mistenni li l-prezz tal-gass se jkun ftit ogħla mill-prezz tal-heavy fuel oil.  

Is-sitt punt.  L-emissjonijiet mill-heavy fuel oil huma ogħla minn tal-gass imma fil-każ ta’ dan it-tender, dawn l-emissjonijiet se jitnaddfu permezz ta’ apparat li jnaqqas l-emissjonijiet, emissions abatement equipment.  L-ispiża għal dan l-apparat hija nkluża fin-nefqa kapitali filwaqt li l-ispiża għat-tħaddim ta’ dan l-apparat hija nkluża fl-evalwazzjoni finanzjarja li nħadmet fuq bażi ta’ NPV.  

Is-seba’ punt.  L-użu ta’ impjanti diesel huwa adattat għall-gżejjer.  Franza għadha kemm ordnat 48 impjant simili għall-gżejjer tagħha, inklużi Corsica, filwaqt li Ċipru għadu kemm istalla sitta minnhom.

It-tmien punt.  It-tħaddim ta’ impjanti diesel jibqa’ orħos minn dawk ta’ turbini li jaħdmu bil-gass anke jekk il-qalba għall-gass issir wara sentejn li l-impjant ikun imwaħħal.  Skond il-kondizzjonijiet tat-tender, l-NPV għal kull unit ta’ elettriku prodott mill-magni tad-diesel huwa ta’ kważi €0.04 inqas minn dak prodotti minn magni tal-gass.  B’dan il-mod it-tariffi għall-konsumatur se jinżammu baxxi.

Id-disa’ punt.  Il-kuntrattur magħżul iggarantixxa t-tkomplija tal-proġett fi żmien 26 xahar, li jfisser li jekk il-kuntratt se jiġi ffirmat issa, l-impjant se jkun qiegħed jaħdem sa Awissu 2011.  L-evalwazzjoni finanzjarja mill-2008 mhijiex ibbażata fuq ix-xiri tal-fuel qabel ma l-impjant jibda jaħdem imma fuq in-nefqa kapitali.

L-10 punt.  L-evalwazzjoni finanzjarja fuq bażi ta’ NPV tat kas l-ispejjeż sabiex l-impjant magħżul jinqaleb għall-gass.

Il-11-il punt.  Mhux veru li l-impjanti diesel huma ta’ teknoloġija antika.  Il-magni magħżula u l-apparat anċillari ta’ Flue Gas Abatement – dan huwa xi ħaġa teknika – huma meqjusa bħala state of the art, li fil-kondizzjonijiet lokali jaħdmu bl-istess jew b’effiċjenza simili għall-proposta ta’ combined cycle gas turbine.  

It-12-il punt.  Huwa ħażin li jingħad li ċ-ċmieni eżistenti se jiġu mtawla bi 30 metru.  Dawn iċ-ċmieni mhux se jintużaw mill-impjant il-ġdid.  Iċ-ċmieni tal-impjant il-ġdid se jkunu ta’ 65 metru u huma tal-istess għoli daqs dawk proposti minn Bateman Hutny.  Jekk ikun hemm bżonn li jittawwlu, l-ispiża tagħhom hija nkluża fil-prezz tat-tender, imma l-indikazzjonijiet inizjali juru li dan mhux se jkun bżonnjuż.  

It-13-il punt.  L-emissjonijiet CO2 tal-combined cycle gas turbine li taħdem bil-gasoil u tad-DECC li taħdem bl-heavy fuel oil huma kważi l-istess.  Għaldaqstant mhux se jkun hemm vantaġġ materjali fl-Emissions Trading Scheme fl-għażla ta’ magna minn oħra. Minkejja dan, l-ispiża għall-emissjonijiet CO2 ittieħdet fl-evalwazzjoni finanzjarja bil-metodu tal-NPV.

L-14-il punt.  L-impjant li jnaqqas l-emissjonijiet huwa prototype combination, għalkemm xi ħaġa simili ntużat fil-Korea, filwaqt li dak li l-biċċiet li qegħdin jiġu offruti huma ta’ teknoloġija li diġà hija pprovata.  Dak li ġie propost ġie evalwat dwar kemm tista’ toqgħod fuqu mill-konsulenti internazzjonali Lahmeyer International.  Dawn ikkonfermaw li dak li qed jiġi propost huwa plawsibbli.  Fuq kollox l-impjant mhux se jittieħed mill-Enemalta jekk ir-rekwiżiti ambjentali mandatorji ma jiġux milħuqa u penalitajiet jiġu applikati jekk l-impjant jitlesta tard.

Il-15-il punt huwa rigward l-emenda li saret għall-avviż legali.  L-Avviż Legali dwar l-Emissjonijiet – u hawnhekk ukoll ħadt l-intrigu li nġib lid-Direttur tal-Ambjent tal-MEPA sabiex ikun jista’ jispjega aktar dwar dan l-aspett, imma dan li qed nirraporta hawnhekk huwa bażikament ir-rispons li tani hu bil-miktub għall-mistoqsijiet tiegħi - ġie emendat minħabba żball li sar fit-transposition tal-Large Combustion Plant Directive.  Skond id-Direttur tal-Ambjent tal-MEPA, klawsola 2(7) tad-direttiva 2001/80/EC, the Large Combustion Plants Directive, ġie eskluż mill-Avviż Legali 329/2002 u għalhekk sal-2008 il-liġi Maltija ma kenitx konformi ma’ din id-direttiva. Wara diskussjonijiet fit-tul bejn l-Enemalta u l-MEPA li bdew fl-2005 - id-diskussjonijiet dwar din il-parti tal-avviż legali bdew fl-2005 filwaqt li l-ewwel sejħa għall-offerti ħarġet fis-17 ta’ Novembru 2006 - u wara nuqqas ta’ qbil bejn l-istess partijiet, il-kwestjoni ġiet riferuta lill-Kummissjoni Ewropea għall-parir tagħha.  Fid-19 ta’ Novembru 2007 ġie kkonfermat mill-Kummissjoni Ewropea li skond hi, il-magni diesel kienu esklużi mill-iskop ta’ din id-direttiva.  Għaldaqstant is-segretarju permanenti fil-ministeru tal-Agrikoltura u l-Ambjent ta’ dak iż-żmien kien ta struzzjonijiet lill-MEPA sabiex jemendaw il-liġi Maltija ħalli tiġi konformi ma’ din id-direttiva.  Għalhekk l-Avviż Legali 2/2008 emenda l-Avviż Legali 329/2002 sabiex dan tal-aħħar isir konformi mad-direttiva 2001/80/EC.

Issa hawnhekk jien ġbidt xi konklużjonijiet fuq dak li rajt u fuq dak li tkellimt dwaru mad-Direttur tal-Kuntratturi u anke fuq dak li rċevejt kemm mill-MEPA kif ukoll mill-Enemalta. 

L-ewwel punt.  Il-proċess tas-sejħa għall-offerti ma sarx b’mod mgħaġġel imma twettaq fuq medda ta’ kważi sentejn u erba’ xhur, jiġifieri bejn is-17 ta’ Novembru 2006 u t-3 ta’ April 2009.  Għaldaqstant il-proċess kollu twettaq b’ċerta kalma u fi żmien u b’pass tajjeb li jagħti lok għall-evalwazzjonijiet meħtieġa u għat-teħid tal-konsiderazzjonijiet kollha li hemm bżonn fi proġett ta’ dan id-daqs u tip.  

It-tieni punt.  Matul il-proċess kollu tal-offerta jidher li kien hemm djalogu regolari u san bejn id-Dipartiment tal-Kuntratti u l-Enemalta sabiex jiġu evitati problemi kemm ta’ sustanza kif ukoll ta’ proċedura fil-ħruġ għas-sejħa għall-offerti u l-għoti ta’ dan il-kuntratt.

It-tielet punt.  Matul il-proċess kollu jidher li ġew osservati l-provvedimenti kollha dwar ix-xiri pubbliku kif stipulati fir-regolamenti dwar il-kuntratti pubbliċi.  

Ir-raba’ punt.  Minkejja li r-regolamenti dwar il-kuntratti pubbliċi jagħtu lok għal appell matul id-diversi stadji tal-proċess, li f’dan il-każ beda mis-sejħa għat-turija ta’ interess segwit minn sejħa għall-offerti u wara segwit mill-għoti tal-kuntratt, l-ebda wieħed minn dawk interessati f’dan il-proġett ma ħassew il-bżonn li jappellaw f’xi fażi tal-proċess jew minn xi deċiżjoni li ttieħdet matul il-proċess kollu.

Il-ħames punt.  L-emenda li saret fil-liġi Maltija dwar l-emissjonijiet ma jidhirx li kienet marbuta ma’ din is-sejħa għall-offerti.  Id-diskussjonijiet dwar din l-emenda jidher li nbdew ferm qabel l-ewwel ħruġ għas-sejħa ta’ interess f’dan il-proġett, jiġifieri fl-2005 u ma ġewx konklużi qabel mal-Kummissjoni Ewropea stabbiliet li l-liġi Maltija kienet inkonsistenti mad-direttiva Ewropea.

Is-sitt punt.  Il-kumitat għall-evalwazzjoni tal-offerta tal-Enemalta jidher li għamel analisi dettaljata sewwa tal-aspetti tekniċi u finanzjarji tas-sottomissjonijiet li rċieva.  M’iniex intiż fl-aspetti tekniċi tal-proġett u għaldaqstant m’iniex se ngħaddi opinjoni fuq dak li sar, imma mill-aspett finanzjarju l-grupp li evalwa s-sottomissjonijiet jidher li uża metodoloġija u teknika li normalment jintużaw f’evalwazzjonijiet ta’ din ix-xorta.  Għalkemm minħabba n-natura kunfidenzjali tal-proċess ma kienx possibbli li ningħata aċċess għal ċerta dokumentazzjoni, jidher – fuq id-dokumentazzjoni li rajt – li permezz tax-xogħol dettaljat li għamel u li ġie ppreżentat lill-Kumitat Ġenerali tal-Kuntratti, il-membri tal-istess kumitat ħassewhom komdi li jilqgħu r-rakkmandazzjonijiet mogħtija mill-istess grupp ta’ evalwazzjoni tal-Enemalta.

Is-seba’ punt.  Kemm id-Dipartiment tal-Kuntratti kif ukoll l-Enemalta taw l-ispjegi kollha li ntalbu minnhom kif ukoll l-għajnuna kollha li ntalbu jagħtu.  Fil-fatt illum qegħdin hawn sabiex jirrispondu għal xi mistoqsijiet li jistgħu jsiru lilhom.  Nirringrazzjakom.

THE CHAIRMAN:  Grazzi.  Ħalli nieqfu ftit biex nirregolaw kif se timxi ‘l quddiem id-diskussjoni tal-lejla.  L-aħjar huwa li neżawrixxu l-mistoqsijiet li jistgħu jsiru mill-Membri tal-Kumitat dwar dan is-suġġett imbagħad wara nkunu nistgħu ngħaddu għall-item li għandna fuq l-aġenda u nibdew bid-Dipartiment tat-Taxxi Nterni u d-Dipartiment tal-VAT.  Jiġifieri jekk minn dawk li jinsabu preżenti hawn min m’għandux x’jaqsam ma’ dawn id-dipartimenti huwa liberu, jekk jixtieq, li jmur.  Ovvjament jekk hawn min irid jibqa’ jisma’ d-diskussjoni jista’ jagħmel dan liberament għaliex id-diskussjoni hija pubblika. Dan qed ngħidu sempliċement biex inkunu nistgħu nirregolaw ftit il-proċedimenti u ma naħlu ħin ta’ ħadd.  Nirringrazzja lil dawk kollha li ġew.  

Domandi?  Il-Ministru Gatt.

ONOR. AUSTIN GATT:  Sur Camilleri, waqt li kont qiegħed taqra s-sottomissjonijet, inti għamilt il-punt li l-allegazzjoni ta’ Bateman Hutny li t-tender inkiteb b’mod li jivvantaġġja lil xi parti oħra, setgħet ġiet kontestata billi jintuża r-rimedju tal-pre-contractual measures.  Xtaqt nikkonferma li apparti li kien hemm żewġ okkażjonijiet fejn seta’ sar appell, u ma tteħidx minn Bateman Hutny, lanqas intalbu pre-contractual measures biex jagħmlu tajjeb għal din l-allegazzjoni.  

IS-SUR ALFRED CAMILLERI:  Fil-fatt fil-konklużjonijiet tiegħi, meta kont qiegħed nagħmel higlighting tas-sottomissjonijiet li rċevejt mid-Dipartiment tal-Kuntratti, f’kull stadju ndikajt fejn seta’ sar l-appell, inklużi f’dik il-fażi tal-proċess li ndikajt inti.  Magħha rbatt waħda mill-konklużjonijiet tiegħi, fejn jiena qed ngħid li fl-ebda stadju fejn seta’ sar appell, ma sar l-appell.  Jiġifieri hawnhekk, jekk ma jimpurtax, nikkoreġik daqsxejn fis-sens li fil-konklużjoni tiegħi għedt li fl-ebda stadju tal-proċess, kemm fil-fażi inizjali kif ukoll fil-fażijiet l-oħra, ma sar appell.  Imma hawnhekk, bil-permess tagħkom, nitlob lid-Direttur tal-Kuntratti sabiex jispjega l-fażijiet kif inhuma u l-parti fejn jiena spjegajt li setgħu jintalbu pre-contractual measures.  

ONOR. AUSTIN GATT:  Jiena fuq dik li tlabt spjegazzjoni.  

IS-SUR FRANCIS ATTARD (Direttur Ġenerali, Dipartment tal-Kuntratti):  Il-Public Contracts Regulations jaħsbu għal sitwazzjonijiet fejn meta tiġi pubblikata tender, xi ħadd iħoss li jkun hemm xi speċifikazzjonijiet diskrimintarji li jistgħu jagħtu vantaġġ lil xi operatur ekonomiku jew ieħor.  F’dak il-każ kull min iħoss ruħu aggravat mid-dokument li ġie ppublikat għandu d-dritt li jappella mad-Direttur tal-Kuntratti biex din id-diskriminazzjoni li jkun qed jallega tiġi mwarrba.  Jiena nikkonferma li f’dan il-każ partikolari, id-Dipartiment tal-Kuntratti qatt ma rċieva xi appell ta’ din in-natura.

ONOR. AUSTIN GATT:  Biex inkomplu fuq il-pre-contractual measures. Bateman qatt oġġezzjonaw, per eżempju, dwar il-fatt li t-tender kien indika mill-bidu nett li 25% tal-punti se jmorru fuq it-teknika u 75% se jmorru fuq il-finanzi?

IS-SUR FRANCIS ATTARD:  Nikkonferma li qatt m’għamlu appell ta’ din in-natura.

ONOR. AUSTIN GATT:  Jiġifieri fis-sentejn u sitt xhur li dam għaddej id-djalogu, qatt oġġezzjonaw għal xi klawsola waħda li kien hemm fuq it-tender?

IS-SUR FRANCIS ATTARD:  Nikkonferma li d-Dipartiment tal-Kuntratti qatt ma rċieva appelli mingħand Bateman Hutny.

ONOR. AUSTIN GATT:  Qatt Bateman, miegħek jew mad-dipartiment tiegħek, għamlu l-allegazzjoni li t-tender kien inkiteb b’mod li jiffavorixxi lil xi ħaddieħor jew li jippenalizza lilhom?

IS-SUR FRANCIS ATTARD:  Qatt ma ntqal mad-Dipartiment tal-Kuntratti li dan it-tender inkiteb biex jiġi ffavorit xi ħadd partikolari.  

ONOR. AUSTIN GATT:  Ħalli nerġa’ indur fuq is-Sur Camilleri.  Inti għedt li meta ntużat il-metodoloġija finanzjarja aċċettata ta’ NPV hemm differenza ta’ €0.04 per kWh, ta’ Bateman joħroġ €0.16823 kontra €0.12467 tal-ieħor.  Qatt intużat il-metodoloġija aċċettata tal-NPV u ddaħħlu - semmejt lista sħiħa - costs ta’ art, fuel eċċ?  Mill-esperjenza tiegħek, taħseb li tħalla xi ħaġa barra f’dan il-kalkolu?

IS-SUR ALFRED CAMILLERI:  Li nkun definit u tassattiv li ngħid li żgur li ma tħalla xejn naħseb li nkun prużuntuż iż-żejjed imma l-lista li hawn ippreżentata u x-xenarji differenti ...  Bażikament din il-preżentazzjoni l-aktar li tmur huwa fuq il-financials u hawnhekk hawn diversi xenarji u saru sensitivity analyses fuq il-fuel types kif ukoll fuq il-varjazzjonijiet fil-prezzijiet li jista’ ikun hemm fil-fuels, jiġifieri ddaħħlu fl-equation a very exhaustive list of costs; kemm costs ta’ natura kapitali, kemm costs bħalma semmejt fil-presentation li għamilt hawnhekk tal-eventwalità li tinqaleb għall-gass, kif ukoll costs ta’ natura rikorrenti.  Jiġifieri dawn daħlu fil-costings b’mod dettaljat ħafna.  Dan it-tip ta’ metodu jintuża fl-analisi ta’ dawn it-tip ta’ proġetti u allura inti tħares ‘il quddiem, tara l-costs u ġġibhom kemm jista’ jkun fuq l-istess livell.  Ovvjament f’dan il-proċess għandek ċerti assunzjonijiet li jridu jittieħdu imma dawn ikunu prattikament l-istess għal kulħadd.  Hawnhekk forsi nitlob lis-Sur David Spiteri Gingell u l-engineer tal-Enemalta li kienu nvoluti b’mod dettaljat f’dan il-proċess sabiex ikomplu jispjegaw ftit ieħor.  

IS-SUR DAVID SPITERI GINGELL (ex-Chief Executive Officer, Enemalta):  Jiena kont chief executive officer tal-Enemalta meta nkiteb u nħareġ it-tender bejn Lulju 2007 u Ġunju 2008 u kont ġejt mitlub biex inkun parti mill-kumitat tal-aġġudikazzjoni biex inżomm il-kontinwità fil-proċess meta rriżenjajt mill-Enemalta.  Il-proġett kellu tliet miri, il-mira tal-ambjent, il-mira li ngħalqu l-Marsa vis-à-vis il-large combustion plant u l-mira biex indaħħlu l-effiċjenza fil-produttività tal-ġenerazzjoni tal-elettriku.  Aħna ppruvajna nibbilanċjaw dawn it-tliet miri billi noħolqu total cost of ownership model, fejn dan in parti kellu l-effiċjenza u l-innovazzjoni teknika, u in parti kellu r-rikonoxximent li s-CO2 u dak li ma jirnexxilnix inneħħu mill-arja għandu cost associated miegħu, u ovvjament il-fundamentali tal-Enemalta li kemm jista’ ikun niġġeneraw elettriku bl-aktar mod irħis possibbli.

Għaldaqstant fid-diskussjonijiet li kellna biex nippreparaw l-assessment tal-NPV, ippruvajna niddisinjaw dan il-cost of ownership model li jirrifletti dawn il-bilanċi bejn il-25% li huma t-teknika u l-75% li huma l-finanzi.  Ippruvajna nkunu oġġettivi u ppruvajna wkoll naslu għall-konklużjonijiet li jiddeterminaw l-impatt tal-ambjent bis-CO2, fejn kif diġà qal is-segretarju permanenti, ikkummissjonajna bħala kumitat lil Lahmeyer biex jagħmlulna assessment fuq it-tliet partijiet li aħna fl-aħħar konna identifikajna, jiġifieri Bateman Hutny, BURNMEISTER & WAN SCANDINAVIAN CONTRACTOR – Burmeister & Wain Scandinavian Contractor A/A, u MAN Furrostaal Power Industry GMBH.  Il-konklużjoni tal-Lahmeyer kienet li t-tlieta li huma kellhom best available technology vis-à-vis emissions abatement measures.  

IS-SUR PETER GRIMA (Chief Technical Officer, Enemalta):  Kif spjega s-Sur Spiteri Gingell, aħna qsamna l-evalwazzjoni f’żewġ partijiet, il-parti teknika u l-parti finanzjarja.  Għal dak li jirrigwarda l-parti teknika kien hemm sistema spjegata minn qabel u elenkata fl-invitation to tender kif se nagħtu points għal kull aspett tekniku tad-diversi teknoloġiji, filwaqt li għal dak li jirrigwarda l-parti finanzjarja ħadna kemm il-capital costs plus kull operational cost li seta’ kien hemm.  Mal-capital cost żidna l-cost tal-art u fejn wieħed kellu footprint akbar mill-ieħor żidna dik id-differenza mal-costings tiegħu.  L-operat tal-impjant, kemm l-operat personali, bħal nies u maintenance, kif ukoll l-operat min-naħa tal-fuel, consumables u waste disposal, dan kollu ħadna l-costings tiegħu bil-prezzijiet li kienu definiti fl-invitation to tender.  Jiġifieri aħna ma ppruvajniex, wara li rċevejna l-offerti, nibnu prezzijiet biex niffavorixxu wieħed jew l-ieħor imma ħadna market value, ħadna escalations li konna naħsbu li kienu jirriflettu l-verità u għamilna analisi fuqu.

Bdejna bl-ewwel erba’ snin ovvjament il-pagamenti tal-capital costs imbagħad sussegwentament il-pagamenti plus l-operating costs u ħriġna l-cost of production per unit ta’ kull tip ta’ magna li ġiet offruta.  Biex inkunu ċerti li din l-analisi ma kenitx waħda fittizja ħadna diversi sensitivity analyses, ħadna anke analisi bbażata fuq prezzijiet reali ta’ Jannar li għadda tal-fuel biex nikkonfermaw li anke bil-prezz reali, mingħajr ma nidħlu fl-escalation factors u kollox, l-offerta li aħna rajna li kienet l-aktar vantaġġjuża, attwalment baqgħet vantaġġjuża.  Dawn it-tables ġew ippreżentati lill-General Contracts Committee.  

Ippruvajna wkoll analisi bbażata fuq operazzjonijiet differenti milli kien stipulat fit-tender.  Fit-tender kellna a defined operating regime u għamilna wkoll analisi fuq operating regimes differenti biex naraw li l-costings u l-kalkoli kollha jibqgħu bl-istess riżultat.

ONOR. AUSTIN GATT:   Issa xtaqt nistaqsi mistoqsija lis-Sur Spiteri Gingell li huwa wkoll Chairman tal-Climate Change Group.  Ir-rapport li ħareġ għall-konsultazzjoni tal-climate change, fejn fosthom hemm id-diskors fuq il-gass li qiegħed jiġi kkwotat totalment out of context u ħażin,  jekk ma ktibtux kollu int, żgur li kellek mano in pasta qawwija.  Issa allura kif inti, Chairman tal-Climate Change Group, fejn fir-rapport tal-climate change qed tgħid li Malta trid tmur aktar lejn l-użu tal-gass, tkun ukoll il-persuna li skond dak li nkiteb fil-gazzetti, qed tirrikkmanda li nixtru turbina li hija retrograda, li kważi kważi ġejja minn żmien il-gwerra, li hija teknoloġija li hija t-tieni l-agħar li teżisti fl-Ewropa, teknoloġija spiċċuta u li tmur għal kollox kontra dak li inti, bil-kappell l-ieħor, qed tirrikkmanda li pajjiżna jagħmel, jiġifieri li jmur totalment għall-gass?

IS-SUR DAVID SPITERI GINGELL:  Ministru, jiddispjaċini ngħid li sfortunatament qiegħed niġi miskwotat jekk nista’ nieħu l-authorship tar-rapport f’idejja.  Bażikament min qara sew ir-rapport li kont responsabbli għalih jiena flimkien mal-membri tal-kumitat dwar il-climate change, jinduna li dan jagħmel numru ta’ premessi, liema premessi wieħed ma jistax iħares lejhom billi jisseparahom.  U jien se nagħmel żewġ premessi importanti;  l-ewwel premessa hi li biex innaqqsu l-emissions hemm bżonn li tidħol teknoloġija avvanzata mill-aktar fis possibbli.  Dan ifisser li mhux fl-2015 imma jekk jista’ ikun il-bieraħ u mhux illum.  Ifisser ukoll li biex jagħmel dak il-pass u jdaħħal abatement technology li għandha x’taqsam ma’ CO2 emissions li joħorġu from power generation li jikkostitwixxi 62% tas-CO2 emissions f’Malta, hemm bżonn power station ġdida mill-aktar fis possibbli.  

It-tieni premessa hi - u hawnhekk fejn qiegħed niġi miskwotat with intent or otherwise - li jiena speċifikament ngħid li l-gass għandu jkun ikkunsidrat bħala strategic national objective with implementation għal raġuni waħda sempliċi; biex aħna naqilbu għall-gass għandek bżonn l-infrastruttura.  Jekk xi ħadd jaħseb li se jibni power station u se jdaħħal il-gass bix-shuttle biex jiġġenera l-power, huwa żbaljat u żbaljat sew.  Meta jien kont CEO tal-Enemalta, biex inżomm il-gass supply tal-LNG għaċ-ċilindri għal xitwa waħda wkoll kien ikun diffiċli ħafna, aħseb u ara biex tagħmel supply għall-generation tal-power station.  Allura aħna x’għedna fil-climate change report?  Aħna għedna li immedjatament li tidħol on a conventional technology a generating plant - u hemmhekk aħna ngħidu li on a conventional technology, dik il-generating plant with immediate effect will have a reduction of CO2 of something equilavent to 200,000 tonnes per year  -  we also carry out supply infrastructure side as well as demand side economic modelling that show that if we remain on a conventional technology power generation we will reduce our CO2 emissions from the power generation to 20% of the 80% 1990 level.  This basically means that with conventional technology we will achieve the responsibilities that Malta has vis-à-vis its energy and climate change package with the European Union.  But we also say that moving to natural gas is a strategic objective but we peg this subject to the cost effective assessment that building the infrastructure for gas makes every euro of investment in that abatement technology render the return it does.  In that regard, assuming that it does, we also estimate what would be the impact if we introduce gas as an energy mechanism for the generation of power from 2016 onwards.  And our results show that if we do that from 2016 onwards we will reduce the CO2 emissions to something like – if I recall correctly – 65% of the 80% of the 1990 level.  So basically what I recommended in the climate change report and what we have recommended in the adjudication tender are consistent.
ONOR. AUSTIN GATT:  Biex ninterpreta dak li qed tgħid inti.  Billi kif taf inti - mill-esperjenza tiegħek bħala CEO tal-Enemalta – li l-power station tal-Marsa trid tingħalaq żgur sal-2015, which is the latest date, il-climate change report fir-realtà qed jgħid li l-istallazzjonijiet il-ġodda li aħna għandna bżonn biex nissostitwixxu l-power station tal-Marsa, l-għan tal-gvern huwa li nissostitwixxu sal-2012, iridu bilfors jiġu supplimentati minn conventional power plants.  

IS-SUR DAVID SPITERI GINGELL:  Iva.

ONOR. AUSTIN GATT:  It-tieni punt.  Inti bħala ex CEO naħseb li taf ukoll li l-Enemalta diġà għandha ħames turbini tal-gass.

IS-SUR DAVID SPITERI GINGELL:  Din il-mistoqsija naħseb li aħjar tħalliha għas-Sur Grima, però xtaqt inżid ngħid li kien hemm stimulant ieħor għalfejn huwa importanti li l-magni tad-diesel li sibna u li aġġudikajna fuqhom għandhom jidħlu qabel l-2012.  Issa m’iniex qed nitkellem fuq il-climate change imma qed nitkellem mir-role tiegħi li kelli bħala ex-CEO.  Jiena bħala ex-CEO kelli r-responsabilità to abide by the Large Combustion Plant Directive, li bażikament tpoġġi 20,000 siegħa mill-1 ta’ Jannar 2008 biex tingħalaq il-power station tal-Marsa.  Taking those 20,000 hours round the clock means that we will run out of those hours in April 2012.  Basically this would mean that come May 2012 we are infringing the Large Combustion Plant Directive which for me, as CEO of Enemalta at the time, meant that time in deciding and time in building and commissioning the new generating plant was a strategic decision that we could not lose out on.

ONOR. AUSTIN GATT:  Sur Grima, inti tikkonferma li l-Enemalta diġà għandha ħames turbini tal-gass?

IS-SUR PETER GRIMA:  Iva, nikkonferma.

ONOR. AUSTIN GATT:  Tikkonferma wkoll li sakemm naslu biex nibdew nużaw il-gass, fl-2016, jekk tittieħed dik id-deċiżjoni, it-turbina ta’ Bateman kienet se titħaddem bid-diesel kontra t-turbina li ntagħżlet li se titħaddem bil-heavy fuel oil?  

IS-SUR PETER GRIMA:  Iva, nikkonferma.

ONOR. AUSTIN GATT:  Tikkonferma wkoll li l-prezz tal-light sulphur fuel oil li se jintuża fuq din it-turbina sal-bieraħ kien USD356 filwaqt li l-prezz tad-diesel li kien se jintuża fuq Bateman – mill-2011 sal-2016 konna se nużaw diesel jew gas oil għax ma nistgħux inħaddmuh bil-gass - kien ta’ USD480, differenza ta’ 35%?  

IS-SUR PETER GRIMA:  Iva.

ONOR. AUSTIN GATT:  Kif qal is-Sur Spiteri Gingell l-għan kien li din it-turbina tissostitwixxi parti mill-power station tal-Marsa.  Malli inti ddaħħal din it-turbina, li mingħalija hija ta’ 140 kW, u titfi 140 kW mill-Marsa, kemm tiffranka metric tonnes ta’ CO2 fis-sena?

IS-SUR PETER GRIMA:  Jekk nitfu 140 MW tal-Marsa u nħaddmu l-impjant il-ġdid, niffrankwaw bejn 300,000 u 400,000 tonnes of CO2 annually.

ONOR. AUSTIN GATT:  Prattikament id-doppju tat-target li għandha l-Climate Change Committee li qalu li sal-2002 irridu niffrankaw 200,000 tonnes.  U allura l-aħħar mistoqsija tiegħi lis-Sur Spiteri Gingell hija jekk dan ifissirx li b’dan l-impjant aħna nibqgħu below the levels li l-climate change qiegħda timmira li nilħqu.

IS-SUR DAVID SPITERI GINGELL:  B’dan l-impjant qegħdin nilħqu l-miri li l-climate change bħala building blocks trid tpoġġi f’xulxin biex tilħaq.  Tajjeb li wieħed jgħid li meta nitkellmu fuq emissions - u nerġa’ ngħid li jien m’iniex skizofreniku, almenu sa meta kont jien involut fid-deċiżjonijiet meta ttieħdet id-deċiżjoni bejn l-effiċjenza ta’ Bateman fuq CO2 u l-effiċjenza ta’ Burmeister & Wain Scandinavian Contractor fuq CO2 din kienet marġinalissima, jekk niftakar sew Burmeister & Wain Scandinavian Contractor għandu effiċjenza ta’ 0.556% per kWh of CO2 u Bateman għandu 0.562% which is insignificant - ....  Terġa’, jibqa’ il-fatt ukoll li m’aħniex qegħdin fi stat li nibnu l-impjant ta’ Bateman, lanqas li kieku kien “€x” iżjed minn ta’ Burmeister & Wain Scandinavian Contractor, sempliċement  għax m’għandniex l-infrastruttura tal-gass.  

Meta jiena kont CEO tal-Enemalta, in tandem ma’ dan it-tender – għax aħna konna qegħdin inħarsu strategically biex immorru lejn il-gass –  konna ħriġna request for information biex naraw x’inhuma l-aħjar mekkaniżmi biex inġibu l-gass, dejjem bit-tir li dan nilħquh fl-2015.  Fil-fatt konna qabbadna kumpannija barranija and we pinned the options biex inġibu l-gass fuq tlieta; pipeline, compressed natural gas - li hija teknoloġija innovattiva li bażikament tfisser li kieku aħna kellna nikkonsidraw dik it-teknoloġija nkunu verament leading edge, bil-problemi li dik iġġib magħha - u liquid natural gas.  Kemm il-compressed natural gas u kemm il-liquid natural gas huma shuttle based, li jfisser li fil-każ tal-compressed natural gas jidħol vapur kull 18-il siegħa filwaqt li fil-każ tal-liquid natural gas jidħol vapur fix-xahar u allura trid tibni t-tankijiet tal-istorage tal-gass.  

ONOR. AUSTIN GATT:  L-aħħar domanda għas-Sur Girma.  Biex nużaw il-gass irid ikollna l-infrastruttura li ovvjament trid tħallas għaliha u allura jekk irridu naqilbu għall-gass, il-cost ta’ Bateman kien jogħla wkoll.  Inti, Sur Grima, għandek l-aħħar ċifri tal-aħħar offerti li għandna għall-pipeline?  Kemm tiġi tiswa l-infrastruttura?

IS-SUR PETER GRIMA:  Ftit aktar minn €200 miljun.

THE CHAIRMAN:  L-Onor. Sant.

ONOR. ALFRED SANT:  Sur Camilleri, fir-rapport tiegħek semmejt li kien hemm ċerti affarijiet ta’ natura kunfidenzjali li ma stajtx tidħol fihom għax ma kellekx aċċess għalihom.  X’tip ta’ kunfidenzjalità kienet involuta f’din il-ħaġa?

IS-SUR ALFRED CAMILLERI:  Is-sottomissjonijiet tat-tenders oriġinali u l-evaluation reports ma jkunux available.  Dawk ikunu fid-Dipartiment tal-Kuntratti u fl-Enemalta u abbażi tal-liġi ma jistgħux jiġu mogħtija lili għalkemm jistgħu jiġu mogħtija lill-awditur.  Forsi jista’ jispjega ftit aktar id-Direttur tal-Kuntratti.

IS-SUR FRANCIS ATTARD:  Il-Public Contracts Regulations jistipulaw li l-offerti li jiġu sottomessi mill-bidders ikunu kunfidenzjali u ma jkunux aċċessibbli għal terzi.

ONOR. ALFRED SANT:  Imma t-terzi f’dan il-każ hu s-segretarju permanenti tal-ministeru tal-finanzi li basically jiġi s-CEO tiegħek.
IS-SUR FRANCIS ATTARD:  Suppost li dawn ikunu aċċessibbli biss għad-Direttur tal-Kuntratti u għall-evaluation committee li jkun qed jevalwa l-offerti.

ONOR. ALFRED SANT:  Imma “suppost” statutorjament jew bħala prattika?  

IS-SUR FRANCIS ATTARD:  Skont il-liġi.  

ONOR. ALFRED SANT:  Mela issa tajjeb li nistaqsi kif taħdem l-istruttura tagħkom għax daqqa jissemma l-kumitat tat-tenders u daqqa jissemma l-kumitat tal-evalwazzjoni.  X’inhi l-istruttura eżattament ta’ kif isiru l-affarijiet?  

IS-SUR FRANCIS ATTARD:  Is-sistema tat-tendering hija kif se nispjega.  L-ewwel tiġi ppubblikata sejħa għall-offerti …

ONOR. ALFRED SANT:  Ħu paċenzja bija, qabel tagħtini l-proċess ta’ kif isir it-tender, għidli x’inhi l-istruttura li se tmexxi dan il-proċess.  Jiġifieri għandek il-kumitat tal-kuntratti.  Dan il-kumitat kif jikkostitwixxi ruħu?  Il-membri tiegħu biss jew il-kumitat ta’ evalwazzjoni …  Għax waqt li kellna l-preżentazzjoni beda jissemma kumitat ta’ evalwazzjoni tal-Enemalta.  Jiġifieri ħu paċenzja u agħtina l-istruttura kif inhi.

IS-SUR FRANCIS ATTARD:  Il-Kumitat Ġenerali tal-Kuntratti huwa appuntat mill-prim ministru għal perijodu definit ta’ sentejn.  Dan jiltaqa’ b’regolarità, dejjem nhar ta’ Tlieta u nhar ta’ Ħamis fid-Dipartiment tal-Kuntratti.  Ir-rwol prinċipali tiegħu hu li jiftaħ l-offerti li jinstabu dakinhar li jagħlqu t-tenders – it-tenders dejjem jagħlqu nhar ta’ Tlieta u nhar ta’ Ħamis – jagħmel skeda ta’ l-offerti li jkunu daħlu għal kull tender li immedjatament jiġu ppubblikati fin-notice board tad-dipartiment u issa, riċenti, qegħdin nippubblikawhom fil-website ukoll fl-istess ġurnata.  Once li ssir dik…

ONOR. ALFRED SANT:  Skużani, se nerġa’ nwaqqfek għax diġà qed naqbżu pass.  Qed nitkellmu fuq li jidħlu l-offerti għal tender.  Jien qed nistaqsi kif taħdem l-istruttura biex joħroġ it-tender in the first place.  Qed tifhem il-punt tiegħi?  Jiġifieri intom qegħdin tiltaqgħu darbtejn fil-ġimgħa, imma issa għandna dan it-tender tal-Enemalta għal magni ta’ ġenerazzjoni.  Xi ħadd imbuttah dan il-proċess.  Intom kif tidħlu f’din l-imbuttatura inizjali?  Jew inkella sempliċement l-Enemalta tiġi għandkom bit-tender u toħorġuh intom?

IS-SUR FRANCIS ATTARD:  L-inizjattiva biex joħroġ tender ġdid trid issir mid-dipartiment li jkun se jixtri, f’dan il-każ huwa l-Enemalta.  Huma jagħmlu drafting tat-tender u jibagħtuh fid-Dipartiment tal-Kuntratti biex jiġi vetted.  Dan jiġi vetted għall-iskop li nassiguraw il-prinċipji bażiċi ta’ public procurement li huma fairness, transparency and non-discrimination between economic operators.  Once li jiġi vetted imbagħad jiġi ppubblikat.

ONOR. ALFRED SANT:  Ħu paċenzja bija, se nerġa’ nwaqqfek.  Mela bażikament f’dan il-każ tat-tender li għandna quddiemna, l-Enemalta bagħtitilkom it-tender tagħha bħala draft through the ministry or whatever, intom ivvettjajtuh skond il-kriterji li għadek kemm semmejt u ppubblikajtuh.

IS-SUR FRANCIS ATTARD:  Hekk hu.  

ONOR. ALFRED SANT:  Jiġifieri intom ippubblikajtu t-tender imbagħad irċevejtu l-offerti.

IS-SUR FRANCIS ATTARD:  Hekk hu.  Meta jaslu l-offerti l-kaxxa ta’ l-offerti tinfetaħ fil-pubbliku mill-Kumitat Ġenerali tal-Kuntratti.

ONOR. ALFRED SANT:   Waħdu?

IS-SUR FRANCIS ATTARD:  Iva, waħdu.  Issir skeda ta’ min kienu l-bidders, però  f’dan il-każ ma ppubblikajniex il-prezz għax kien fi stadju kmieni u kien fit-tul, ippubblikajna biss l-ismijiet ta’ min huma l-bidders u immedjatament dik l-iskeda ġiet ippubblikata fuq in-notice board tad-dipartiment.

ONOR. ALFRED SANT:  Jiġifieri f’dan l-istadju għadhom involuti biss il-membri tal-kumitat tat-tenders li jiltaqgħu darbtejn fil-ġimgħa.

IS-SUR FRANCIS ATTARD:  Il-Kumitat Ġenerali tal-Kuntratti.

ONOR. ALFRED SANT:  Bl-istaff amministrattiv.

IS-SUR FRANCIS ATTARD:  Hekk hu.  Wara li jgħaddi dan l-istadju, l-offerti nfushom, id-dokumentazzjoni bid-dettalji kollha, jiġu mogħtija lill-evaluation committee li jappunta d-dipartiment innifsu, f’dan il-każ huwa l-Enemalta, biex issir evalwazzjoni.

ONOR. ALFRED SANT:  Mela qabel tiftħu dawk l-offerti tirċievu lista ta’ min huma l-membri tal-evaluation committee mill-ministeru jew dipartiment jew l-organizzazzjoni konċernata.

IS-SUR FRANCIS ATTARD:  Mhux dejjem ikun il-każ.  Fil-każ ta’ tenders iffinanzjati mill-Unjoni Ewropea iva, inkunu nafu bihom.

ONOR. ALFRED SANT:   Minn qabel.

IS-SUR FRANCIS ATTARD:  Iva, minn qabel u anke jiġu approvati mid-Dipartiment tal-Kuntratti, però fit-tenders l-oħrajn id-dipartiment ma jinfurmaniex qabel, jappunta l-kumitat hu, jiġu għall-offerti tagħna u jeħduhom, dejjem bl-obbligu tal-kunfidenzjalità.

ONOR. ALFRED SANT:  Jiġifieri qed nifhem tajjeb li f’dan il-każ bħal f’każi oħra, milli qed tgħid int, ikollkom il-lista tal-membri tal-evaluation committee wara?  Jew inkella sempliċement tibagħtuh lill-Enemalta u l-Enemalta tgħidilkom min huma l-membri tal-evaluation committee tagħha?  Jew intom tridu tapprovaw il-membri tal-evaluation committee qabel tgħaddu l-informazzjoni?

IS-SUR FRANCIS ATTARD:  F’dan il-każ partikolari mal-għeluq tat-tender aħna ma konniex nafu min kienu l-membri tal-evaluation committee.
ONOR. ALFRED SANT:  Imbagħad kif sirtu tafu min huma allura?

IS-SUR FRANCIS ATTARD:  Insiru nafu min huma meta jiġi r-rapport tal-aġġudikazzjoni.

ONOR. ALFRED SANT:  Ħalli nifhem x’qed tgħid.  Jiġifieri intom lanqas tkunu tafu min huma l-membri tal-evaluation committee, li fuqu tistrieħu intom, waqt li qed jagħmel l-evalwazzjoni.  Qed nifhem tajjeb jien?

IS-SUR FRANCIS ATTARD:  F’dan il-każ partikolari iva, ma konniex nafu.

ONOR. ALFRED SANT:  Ma kontux tafu u sirtu tafu meta bagħtulkom ir-rakkmandazzjoni.  Min kienu l-membri tiegħu?

IS-SUR FRANCIS ATTARD:  Kien hemm is-Sur David Spiteri Gingell, l-enġinier Peter Grima, is-Sur Dennis Attard, is-Sur Mark Muscat.

ONOR. ALFRED SANT:  Jiġifieri dawn taf bihom għax iffirmaw ir-rapport tagħhom.

IS-SUR FRANCIS ATTARD:  Iva.

ONOR. ALFRED SANT:  Ma jkollok l-ebda kontroll fuq jekk kienx hemm inputs oħra fiha l-biċċa xogħol minn nies oħra li ma jiffirmawx ir-rapport.

IS-SUR FRANCIS ATTARD:  Ma jkollix kontroll fiha.

ONOR. ALFRED SANT:  Ma jidhirlekx li din hija proċedura ftit żlugata, illi inti qed tistrieħ fuq rapport ta’ evaluation committee li ma tkunx taf min hu ħlief meta qed jissottomettilek ir-rakkmandazzjonijiet finali tiegħu?  

IS-SUR FRANCIS ATTARD:  Fil-fatt aħna qegħdin nimbuttaw biex din il-proċedura tinbidel.  Illum il-ġurnata, bħalma diġà spjegajt, fil-każ ta’ tenders li huma ffinanzjati mill-Unjoni Ewropea qed jinformawna minn qabel u aħna mhux sempliċement inkunu nafu l-ismijiet, imma qed nitolbu li jissottomettu CV u riċentement anke ħriġna ċirkolari li membri fuq dan il-kumitat bilfors iridu jkunu civil servants jew public sector employees.

ONOR. ALFRED SANT:  Imma beyond dak, ma jidhirlekx li f’dak li għandu x’jasqsam ma’ kumitat ta’ evalwazzjoni, li fuqu qed tibbaża jew se tibbaża d-deċiżjoni tal-kumitat tiegħek, int għandek tkun taf min huma dawn in-nies u tapprovahom qabel dawn jibdew bid-deliberazzjonijiet tagħhom?

IS-SUR FRANCIS ATTARD:  Fil-kategorija ta’ dawn it-tenders hekk qegħdin nagħmlu.  Qabel ma tibda l-evalwazzjoni aħna nkunu nafu min huma l-membri tal-kumitat tal-aġġudikazzjoni.

ONOR. ALFRED SANT:  Imma fil-każ ta’ dan it-tender dan ma sarx.

IS-SUR FRANCIS ATTARD:  Fil-każ ta’ dan it-tender le.

ONOR. ALFRED SANT:  Apparti minn hekk, once li jaslilkom ir-rapport tal-kumitat tal-evalwazzjoni, xi jkun l-input tagħkom f’dak l-istadju?  Tiddeċiedu iva jew le dak il-ħin stess jew terġgħu titkellmu mal-kumitat ta’ evalwazzjoni?  F’dan il-każ x’ġara?

IS-SUR FRANCIS ATTARD:  F’dan il-każ partikolari aħna min-naħa tagħna rajna r-rapport.  Billi dan kien tender pjuttost kumpless aħna xtaqna li mhux sempliċement jintbagħat ir-rapport imma almenu jiġu l-membri ta’ dan il-kumitat jagħmlu l-preżentazzjoni u jidħlu f’ċerti dettalji u spjegi ta’ kif waslu għal dawn il-konklużjonijiet.  

ONOR. ALFRED SANT:  U hekk ġara?

IS-SUR FRANCIS ATTARD:  Iva.

ONOR. ALFRED SANT:  Min-naħa tagħkom ħassejtu jew qatt tħossu l-bżonn li jkollkom expertise indipendenti minn tal-kumitat ta’ evalwazzjoni, fis-sens li jkollkom ir-rakkmandazzjonijiet tal-kumitat ta’ evalwazzjoni, ikollkom ir-risposti tagħhom għall-mistoqsijiet tagħkom, imbagħad tmorru għand espert estraneu biex jagħtikom l-input tiegħu?  

IS-SUR FRANCIS ATTARD:  Bħala Dipartiment tal-Kuntratti u b’mod partikolari l-Kumitat Ġenerali tal-Kuntratti, ir-responsabbiltà ewlenija tagħna hi fuq il-contracting procedure mhux l-evalwazzjoni nnifisha.  Ir-responsabbiltà tal-evalwazzjoni nnifisha, mhux f’dan it-tender biss imma fi kwalunkwe tender, taqa’ fuq il-kumitat ta’ evalwazzjoni li suppost ikun kompetenti fin-natura tax-xiri li jkun irid isir.

ONOR. ALFRED SANT:  Imma “suppost ikun” u milli qed tgħidli lanqas għandkom kontroll fuq li suppost ikun, fis-sens li it’s out of your hands min se jkun dan il-kumitat ta’ evalwazzjoni; m’għandkom l-ebda say fuqha.

IS-SUR FRANCIS ATTARD:  F’ċerti tip ta’ tenders iva, però f’oħrajn le.

ONOR. ALFRED SANT:  L-Unjoni Ewropea għandha l-proċeduri tagħha, imma f’dan il-każ m’aħniex qed insegwu dawk il-proċeduri.

ONOR. TONIO FENECH (Ministru tal-Finanzi, l-Ekonomija u Investiment):  Biex niċċaraw ftit.  Din m’hijiex issue ….

ONOR. ALFRED SANT:  Onor. Fenech, ħu paċenzja, int ministru hawnhekk u aħna qegħdin nitkellmu ma’ min hu responsabbli.  Tajba din! Sur Attard, meta wasallek ir-rapport ta’ evalwazzjoni bażikament f’dan il-każ x’kienet id-diskussjoni li saret mal-kumitat ta’ evalwazzjoni min-naħa tagħkom?

IS-SUR FRANCIS ATTARD:  Aħna min-naħa tagħna għamilna ċerti mistoqsijiet biex nifhmu anke l-konklużjonijiet li qed jaslu għalihom u l-akbar enfasi li għamilna kienet li naraw li hemm rakkmandazzjonijiet ċari abbażi ta’ kriterji li kienu nklużi fit-tender biex ma jkunx hemm diskriminazzjoni jew vantaġġ inġust lil xi ħadd mill-bidders.

ONOR. ALFRED SANT:  Kif għamiltuha din l-analisi min-naħa tagħkom?  Fuq liema kriterji għamiltu l-mistoqsijiet tagħkom?

IS-SUR FRANCIS ATTARD:  Min-naħa tagħna aħna staqsejna b’mod partikolari fuq l-award criteria.

ONOR. ALFRED SANT:  Kif tispjegahom?

IS-SUR FRANCIS ATTARD:  L-award criteria huma dawk il-kriterji li abbażi tagħhom tender partikolari jiġi awarded.  Per eżempju, f’dan il-każ kienet the most economically advantageous tender.  Ma jfissirx li bilfors trid tkun l-irħas offerta, imma kienet combination ta’ punti fuq evalwazzjoni teknika u finanzjarja.

ONOR. ALFRED SANT:  Min-naħa tagħkom staqsejtu jekk kienx hemm konsulenti estranei li ġew użati mill-evaluation committee?  

IS-SUR FRANCIS ATTARD:  Ma niftakarx li staqsejna.

ONOR. ALFRED SANT:  Għax jekk fhimt tajjeb, is-Sur Camilleri ssemma lil Lahmeyer bħala konsulent estraneu li ntuża fuq l-ambjent, imma f’dak li għandu x’jaqsam ma’ konsulenza estranea fuq is-sistemi tekniċi u mekkaniċi, whatever you want to call them, ma jidhirx li ssemmew konsulenti estranei.  Qed nifhem tajjeb jien?

IS-SUR FRANCIS ATTARD:  Ir-responsabbiltà aħħarija, anke jekk l-evaluation committee ikkonsulta ma’ konsulenti estranei – u din mhix l-ewwel darba - tibqa’ fuq l-evaluation committee.

ONOR. ALFRED SANT:  Imma skont l-informazzjoni li għandek inti jew li smajna llum, intużat konsulenza estranea fil-każ ta’ impatt ambjentali vis-à-vis Lahmeyer, filwaqt li vis-à-vis konsulenza mekkanika u teknika, safejn taf int, għallinqas safejn nista’ nikkonkludi jien mir-rapport li kellna, ma kienx hemm konsulent estraneu imma straħna fuq in-know-how li għandha l-evaluation committee appuntata mill-Enemalta.

Qed nifhem tajjeb jien?  

IS-SUR FRANCIS ATTARD:  Ir-responsabbiltà dejjem taqa’ fuq l-evaluation committee.
ONOR. ALFRED SANT:  Mhux fuq responsabbiltà qed nitkellem issa imma fuq konsulenza teknika.  Illejla ssemmiet konsulenza teknika fil-livell ambjentali, imma jekk fhimt tajjeb ma ssemmietx konsulenza teknika fuq livell mekkaniku.  Qed nifhem tajjeb jien?  Sur Camilleri, forsi tista’ tikkonfortani fuq dan il-punt?  (Interruzzjonijiet)  Għax issa għandi mistoqsijiet oħra.  (Interruzzjonijiet)  Qegħdin nidħlu fil-mod kif waslu għad-deċiżjoni il-membri tat-tender committee.  It-tender committee qed jgħidilna li kellu r-rapport tal-evaluation committee u issa lilna llejla ntqalilna li l-evaluation committee kellu konsulenza estranea f’dak li għandu x’jaqsam ma’ ambjent, imma s’issa għadu ma rriżultax li kien hemm konsulenza estranea fir-rigward tekniku.  Qed nifhem tajjeb jien?  Jiġifieri kienet in-know-how interna għall-Enemalta li wasslet għal deċiżjoni fuq l-impatt tekniku.  Qed nifhem tajjeb jew ħażin?  Jekk qed nifhem ħażin għiduli.

THE CHAIRMAN:  Qabel ma nkomplu xtaqt nagħmel avviż.  Jidher li llejla dan is-suġġett biss se jkollna l-ħin li niddiskutu u għalhekk jekk hawn xi uffiċjali li m’humiex hawnhekk għal dan is-suġġett jistgħu jmorru.  

Nistgħu nkomplu.

IS-SUR PETER GRIMA:  Nikkonferma li l-expertise teknika kienet l-expertise tal-Enemalta.

ONOR. ALFRED SANT:  Fair enough.  Għedtilna wkoll li intom tħarsu lejn il-kriterji tal-award.  Dan jinkludi id-deċiżjoni li ttieħdet li 25% ta’ l-evaluation tkun teknika u 75% tkun finanzjarja.  Dik id-deċiżjoni intom ħadtuha jew l-evaluation committee?

IS-SUR FRANCIS ATTARD:  Id-deċiżjoni ħaditha l-Enemalta in the first place meta ħarġet it-tender u aħna rridu naraw li meta qed jiġu mogħtija l-punti dawn ikunu fil-parametri ta’ dawk l-award criteria li jkunu ġew ippubblikati.

ONOR. ALFRED SANT:  Jiġifieri qed tikkonfermalna li meta ħareġ it-tender fuq id-draft li għamlet l-Enemalta kien mistqarr pubblikament li 25% tal-evaluation se jkun tekniku u 75% se jkun finanzjarju.

IS-SUR FRANCIS ATTARD:  Iva.

ONOR. ALFRED SANT:  Intqal ukoll li s-sistema ta’ evalwazzjoni li ntużat kienet ta’ NPV.  Dik għamiltuha intom jew għamilha l-kumitat ta’ evalwazzjoni?

IS-SUR FRANCIS ATTARD:  Dik għamilha l-kumitat ta’ evalwazzjoni.
ONOR. ALFRED SANT:  Jekk fhimt tajjeb, intqal ukoll li kien hemm żewġ binarji fuq l-NPV calculations li saru.  Wieħed mill-binarji kien capital costs u t-tieni binarju kien operating costs.  Qed nifhem tajjeb li saru żewġ tipi ta’ kalkoli fuq l-NPV fuqhom dawn?

IS-SUR FRANCIS ATTARD:  Dik it-tip ta’ evalwazzjoni mhux min-naħa tad-Dipartiment tal-Kuntratti ssir imma mill-kumitat ta’ evalwazzjoni.

ONOR. ALFRED SANT:  Jiġifieri hemmhekk intom aċċettajtu d-dokumentazzjoni mibgħuta lilkom u l-konklużjonijiet tal-kumitat ta’ evalwazzjoni.  

IS-SUR FRANCIS ATTARD:  Hekk hu.

ONOR. ALFRED SANT:  Jista’ xi ħadd mill-kumitat ta’ evalwazzjoni jgħidilna kif saret din l-evalwazzjoni, jekk jogħġbu?

IS-SUR PETER GRIMA:  Il-metodu li ntuża kien NPV.  Konna ħadna l-capital cost kollu u l-operating costs.

ONOR. ALFRED SANT:  Ħa nkun ċar.  Jekk fhimt sew, fil-preżentazzjoni tiegħu s-Sur Camilleri qal li saru in two phases; NPV fuq il-capital costs and related issues u t-tieni evaluation saret NPV fuq l-operation costs over … 

IS-SUR PETER GRIMA:  NPV financial evaluation saret waħda li tibda bil-capital costs u tinkludi l-operating costs throughout the lifetime …

ONOR. ALFRED SANT:  Hekk nafha jien, imma s-Sur Camilleri mhux hekk qal.  

IS-SUR PIPPO PANDOLFINO (ex-Chief Financial Officer, Enemalta):  NPV evaluation waħda kien hemm mhux tnejn, però ovvjament hemm two aspects, il-capital expenditure u r-running expenditure.  

ONOR. ALFRED SANT:  U x’kienet id-discount rate li wżajt? 

IS-SUR PIPPO PANDOLFINO:  Bl-amment ma nafx.  

IS-SUR PETER GRIMA:  6%.

ONOR. ALFRED SANT:  Għaliex użajtu 6%?

IS-SUR PIPPO PANDOLFINO:  Kienet decided a priori.  6% hija l-cost of borrowing tal-Enemalta plus ir-risk premium minħabba l-uncertainties. 

ONOR. ALFRED SANT:  Imma, kif taf int, l-għażla tal-interest rate imbagħad tkun skont l-input of costs down the years.  Jiġifieri dik għandha effett, hux veru?

IS-SUR PIPPO PANDOLFINO:  Yes, definitely.

ONOR. ALFRED SANT:  U s-sensitivity analysis li għamiltu kien fuq l-interest rate ukoll jew le?

IS-SUR PIPPO PANDOLFINO:  Aħna internament nittestjaw bin-numri differenti, però a skop ta’ adjudication nużaw waħda biss għax nippubblikawha, ngħiduha and we stick to it.  Ovvjament internament nagħmlu sensitivity analysis biex naraw x’differenza jkun hemm, kemm qabel u kemm wara.

ONOR. ALFRED SANT:  Jiġifieri bażikament qed ngħidu li s-6% discount rate kienet diġà maħduma u magħrufa mit-tender document.

IS-SUR PETER GRIMA:  Iva.

ONOR. ALFRED SANT:  Allura mbagħad il-kalkoli li għamiltu kemm fuq capital costs, anke bl-installment payment tagħhom cash out u anke l-cash out fuq operating costs ġew kollha stmati fuq il-bażi ta’ 6% għall-kontestanti kollha?

IS-SUR PIPPO PANDOLFINO:  Iva.

ONOR. ALFRED SANT:  Mela tista’ tgħidilna, jekk jogħġbok, għaliex 25% tekniku u 75% finanzjarju?

IS-SUR PIPPO PANDOLFINO:   Dik inkunu wasalna għaliha bħala overall adjudication mhux bħala finance officers biss.

ONOR. ALFRED SANT:  Imma minn fejn ġiet allura? 

IS-SUR PIPPO PANDOLFINO:  Qabel ma joħroġ tender trid tagħti weighting lit-teknika u weighting lill-finanzi.  F’dan il-każ tajna weighting abbastanza b’saħħtu ta’ 75% lill-finanzi.

ONOR. ALFRED SANT:  Imma jrid ikun hemm raġuni għaliha din.

IS-SUR PIPPO PANDOLFINO:  It is ultimately subjective.

IS-SUR DAVID SPITERI GINGELL:  Onorevoli, bħala CEO id-deċiżjoni kienet li nagħti r-rakkmandazzjoni jien u r-responsabbiltà nassumiha jien.  Bażikament ir-rakkmandazzjoni li tajt lill-bord qabel ma ħrigna l-evaluation kienet li fil-cost of operations - mhux għax it-teknika mhix importanti – il-financial sustainability minn banda tal-Enemalta u minn banda to reduce the cost of electricity to the consumers - fl-aħħar mill-aħħar part of that will be passed over -  was that we would give the two-thirds majority of the weighting to the financial aspects of the project.

ONOR. ALFRED SANT:  Jiġifieri inti qed tgħid li din basically kienet policy tal-bord, hux hekk?

IS-SUR DAVID SPITERI GINGELL:  Rakkmandazzjoni tiegħi lill-bord.

ONOR. ALFRED SANT:  U l-bord aċċettaha u ħarġet fit-tender.

IS-SUR DAVID SPITERI GINGELL:  Iva.

ONOR. ALFRED SANT:  Imma l-justification basically hija in terms ta’ costs cash out imbagħad vis-à-vis il-konsumatur.

IS-SUR DAVID SPITERI GINGELL:  Yes.

ONOR. ALFRED SANT:  Min-naħa l-oħra mbagħad, f’dak li għandu x’jaqsam mal-ambjent l-ewwel bdejt tgħidilna li kien imperattiv li nilħqu ċerti coordinates ambjentali li huma marbuta wkoll ma’ targets finanzjarji wara kollox għax ikollok multi eċċ. Were those factored into it or not?

IS-SUR DAVID SPITERI GINGELL:  At that point in time – nitkellem għalija – ma kellix il-konċett f’moħħi li ndaħħlu x-shadow price of carbon, jiġifieri ma daħħalnihx ix-shadow price of carbon.  Però li għamilna, li sa ċertu punt huwa proxy għax-shadow price of carbon, kien li wżajna l-NPV fuq il-cost of emissions.

ONOR. ALFRED SANT:  In terms ta’ xiex?  Tal-multi li taqla’?  Jiġifieri you fed il-multi into the cost structure?
IS-SUR DAVID SPITERI GINGELL:  Bħala NPV, so it was a proxy, it wasn’t actually a shadow price of carbon.

ONOR. ALFRED SANT:  Jekk fhimt tajjeb dawn li qed jikkontestaw id-deċiżjoni tagħkom f’dak li għandu x’jaqsam ma’ ambjent kulħadd l-istess qiegħed fuqha dik, hux veru?

IS-SUR DAVID SPITERI GINGELL:  Fl-opinjoni tiegħi hemm differenzi marġinali u ma naħsibx li huma korretti f’dak li qegħdin jgħidu.  Ma nafx jekk Peter iridx iżid xi ħaġa.

IS-SUR PETER GRIMA:  Ir-requirements ambjentali kienu mandatorji.  Kull bidder kellu jikkonforma ma’ specified maximum emission limits, kull tip ta’ emissjonijiet, mhux CO2 biss.  Dawk il-bidders li kieku se jissottomettu offerta li kienet ‘il barra mill-minimum requirements – attwalment ma kienx hemm –  kienu jitqaċċtu barra mill-ewwel.  Kienet mandatory requirement stated up-front fl-invitation to tender u ċara ma’ kulħadd.

ONOR. ALFRED SANT:  Fair enough, imma basically allura l-kriterju ambjentali fid-deċiżjoni ma kellux impatt ta’ differenza fuq il-bidders.

IS-SUR DAVID SPITERI GINGELL:  Ma kellux impatt ta’ differenza għax kienu prattikament kostanti fl-abatement effects li kellhom.

ONOR. ALFRED SANT:  That’s what I’m saying.  Allura l-crunch kien imbagħad il-75% financial weighting tal-proġett.  Qed nifhem tajjeb jien?

IS-SUR DAVID SPITERI GINGELL:  Qed tifhem sew fl-opinjoni tiegħi.

ONOR. ALFRED SANT:  Apparti minn hekk, issemma li ħarġu requirements ambjentali ġodda min-naħa tal-gvern fl-avviż legali.  Hemm xi oġġezzjoni li l-korrispondenza kollha relattiva għal din tiġi ppubblikata?  Jiġifieri qed nirriferi għat-talba min-naħa ta’ Malta għal kjarifika vis-à-vis il-kummissjoni Ewropea, ir-risposta għall-Kummissjoni Ewropea u l-proċess li mexa ’l quddiem fuqu.

IS-SUR ALFRED CAMILLERI:  Jien f’idejja għandi r-rapport tad-Direttur tal-Ambjent u m’għandi l-ebda problema li ngħaddi fotokopja ta’ din il-korrispondenza lis-Sedja.  Ma nafx jekk id-Direttur tal-Ambjent għandux korrispondenza aktar dettaljata min dan ir-rapport.

ONOR. ALFRED SANT:  Nitlob li kull dokumentazzjoni li hemm dwar dan tiġi sottomessa lis-segretarja ta’ dan il-kumitat.  M’hemmx għalfejn issa.

IS-SUR DAVID SPITERI GINGELL:  Nista’ forsi nżid xi ħaġa.  Meta jien ħadt l-appointment bħala CEO fis-17 ta’ Lulju 2007 dik kienet waħda mill-issues li writt.  Ovvjament jien għamilt evalwazzjoni tal-pożizzjoni li kienet qed tagħmel l-Enemalta u jien emmint li l-Enemalta kellha tibqa’ tinsisti biex il-legal notice 329 tal-Large Combustion Plant tiġi konformi mad-direttiva tal-Unjoni Ewropea.

ONOR. ALFRED SANT:  Waħda mir-raġunijiet għalfejn iqumu dawn il-problemi hija li m’hemmx struttura li hija trasparenti.  Il-fatt li jmorru għand evaluation committee li huwa ad hoc, għax it’s an ad hoc system, jiftaħ ħafna problemi.  

THE CHAIRMAN:  Jiena xtaqt nagħmel mistoqsija min-naħa tiegħi.  La kien hemm dak l-enfasi ambjentali minħabba t-targets eċċ., sar an independent EIA?
IS-SUR DAVID SPITERI GINGELL:  Meta jien kont CEO, in tandem mat-tender konna bdejna diskussjonijiet mal-MEPA - ovvjament hemm proċess ta’ kif isir EIA, fejn tagħmel it-terms of reference eċċ. - u sakemm irriżenjajt il-proċess kien miexi sew biex isir dan l-assessment.  Ovvjament dan ma setax isir qabel ma kellna ċerti affarijiet in motion.  (Interruzzjonijiet) Sakemm kont hemmhekk jien ma kienx sar.  Li kien sar kienu d-diskussjonijiet mal-MEPA biex ikollna t-terms of reference u jiġi appuntat …

THE CHAIRMAN:  Imma l-mistoqsija tiegħi hija jekk qabel ma saret l-għażla sarx EIA.
IS-SUR PETER GRIMA:  Qabel ma saret l-għażla le, però qabel ma saret l-għażla nbeda l-proċess tal-EIA bi ftehim mal-MEPA, hemm il-ġbir tal-background information u issa ladarba nafu preċiżament it-tip ta’ impjant nistgħu nikkonkludu f’qasir żmien.  

THE CHAIRMAN:  Imma l-EIA isir qabel ma tagħmel l-għażla, mhux tagħmel assessment biex jiffittja l-għażla!  Donnu hekk ġej ix-xogħol!  Jekk se titlob parir titolbu qabel ma tieħu d-deċiżjoni.  Jiġifieri jien qed nifhem tajjeb li EIA ma sarx qabel ma ttieħdet id-deċiżjoni finali tal-għażla.

ONOR. AUSTIN GATT:  Mr Chairman, bir-rispett kollu assolutament ma naqbilx ma’ l-istatement; qed tagħmlu b’mod gratuwitu.  Li l-EIA irid isir qabel ifisser li trid tagħmel sitt EIAs, għax sitta kellna tenders.  Li għamlu huma, kif dejjem sar, huwa li ġabu independent experts biex jiċċekkjaw li l-livelli ambjentali kollha jilħqu mad-direttivi tal-Unjoni Ewropea, imbagħad fuq il-winning bid tagħmel l-EIA għax l-EIA ma jidħollokx fuq il-partijiet li jkunu diġà ġew deċiżi waqt it-tender.

THE CHAIRMAN:  Ma naqbilx ma’ l-opinjoni tiegħek.  (Interruzzjonijiet)  Jien m’iniex nagħmel statement; sempliċement ridt inkun naf jekk sarx EIA u r-risposta kienet li le ma sarx.

IS-SUR DAVID SPITERI GINGELL:  l-proċess kien inbeda però ma sarx.

ONOR. ALFRED SANT:  Sur Spiteri Gingell, qed nikkontradixxu lilna nfusna.  Il-ministru għadu kemm qal li tagħmel l-EIA wara l-għażla, inti qed tgħid li kont bdejt tagħmel l-EIA qabel l-għażla.  Qed nifhem tajjeb jien?

IS-SUR DAVID SPITERI GINGELL:  Forsi spjegajt ruħi ħażin.  Bdejna l-proċess biex isiru t-terms of reference u jiġu appuntati l-konsulenti min-naħa tal-MEPA biex in tandem isir l-EIA.  Sfortunatament il-proċess mhuwiex wieħed qasir imma huwa proċess li għal ħafna raġunijiet jieħu ż-żmien.  Sakemm kont għadni CEO hemmhekk jien, ma kienx sar EIA.

IS-SUR PETER GRIMA:  Nista’ forsi nżid xi ħaġa ma’ dak li qal is-Sur Spiteri Gingell.  L-EIA irid jara l-interaction ta’ l-impjant il-ġdid, whichever it is, ma’ l-impjant eżistenti u mal-background conditions eżistenti, il-Port ta’ Marsaxlokk and the surrounding areas.  S’issa l-EIA qed jara dawk il-background conditions, kemm l-impjant eżistenti tagħna kif ukoll il-background ta’ impjanti industrijali oħrajn u fuq dak il-mudell li jinbena jidħol il-mudell ta’ l-impjant il-ġdid.  

THE CHAIRMAN:  Għandi mistoqsija għas-Sur Spiteri Gingell.  Inti enfasizzajt li t-teknoloġija avvanzata hija element mill-aktar importanti u, jekk qed nikkwotak sew, għedt li kieku tidħol il-bieraħ aħjar milli tidħol għada, jiġifieri li tintroduċi teknoloġija avvanzata.  Allura ma’ dan l-istatement kif tirrelata l-fatt li allokajtu 25% biss tal-evaluation fuq il-parti teknika?

IS-SUR DAVID SPITERI GINGELL:  Mr Chairman, ma naħsibx li jien għedt hekk.  Jien għedt li aħna konna qed nibnu strateġija ta’ elettriku li kellha numru ta’ partijiet fiha.  Kellha l-parti tal-generation li tinkludi l-għeluq tal-Marsa, kellha l-parti li konna qed inħarsu lejn is-submarine cable u kellha l-parti tal-gass.  Dawn kienu three chunks tal-istrateġija.  It-timing ta’ kull waħda minnhom mhuwiex neċessarjament l-istess.  In terms tal-ġenerazzjoni ta’ l-elettriku hawn Malta konna qegħdin naraw, għallinqas sakemm kont għadni hemmhekk jien, li jkollna tliet fażijiet ta’ tliet generating plants ta’ 150 megawatts each.  Dan kien l-ewwel wieħed.  L-intenzjoni tagħna – almenu tiegħi bħala CEO, li kelli moħħi ffokat fuqha – kienet li dan l-impjant kellu bżonn li jsir mill-iktar fis possibbli.  Kemm minn concerns li kelli fuq continuity of supply, kemm fuq concerns tal-20,000 siegħa u l-infringement process eċċ., il-pressure tiegħi, għallinqas ir-responsabbilta li ħassejt jien kienet li I would be ready to trade off the most innovative for time.

THE CHAIRMAN:  U l-opinjoni tagħkom kienet li mill-aspett teknoloġiku dan huwa l-iktar impjant avvanzat.

IS-SUR PETER GRIMA:  L-assessment mhuwiex li huwa l-iktar impjant avvanzat, huwa impjant li jiffittja mar-requirements tagħna.

THE CHAIRMAN:  Huwa l-iktar wieħed avvanzat biex jiffittja mar-requirements tagħkom.

IS-SUR PETER GRIMA:  L-aħjar wieħed li jiffittja mar-requirements tagħna.

THE CHAIRMAN:  Il-Ministru.

ONOR. TONIO FENECH:  Nerġa’ ndur ftit fuq id-Direttur tal-Kuntratti.   Il-liġi, min tistabbilixxi li għandu jappunta l-evaluation committee?

IS-SUR FRANCIS ATTARD:  Il-liġi ma tistabbilixxix min għandu jappuntah, min-naħa tad-Dipartiment tal-Kuntratti, jappuntah il-kap tad-dipartiment li jkun se jagħmel ix-xiri.  

ONOR. TONIO FENECH:  U l-liġi tagħna hija konformi mal-procurement regulations tal-Unjoni Ewropea?

IS-SUR FRANCIS ATTARD:  Iva, hija konformi mad-direttivi fuq public procurement.  

ONOR. TONIO FENECH:  Il-kumitat tal-kuntratti dejjem aċċetta r-rakkmandazzjonijiet tal-evaluation committees?

IS-SUR FRANCIS ATTARD:  Le, mhux dejjem. 

ONOR. TONIO FENECH:  Jiġifieri intom kellkom id-dritt, kieku ridtu, li tgħidu li ma togħġobkomx dik l-evaluation u tibagħtuha lura.

IS-SUR FRANCIS ATTARD:  Iva u mhux l-ewwel darba li ma naċċettawx rakkmandazzjonijiet ta’ evaluation committees.

ONOR. TONIO FENECH:  X’tagħmel kieku inti fost l-ismijiet ta’ dawk li ġew appuntati għall-evaluation committee ikollok suspett li hemm xi ħadd li jista’ ma jkunx imparzjali?

IS-SUR FRANCIS ATTARD:  Min-naħa tiegħi żgur li ma naċċettahx u nerġgħu nirriferuh lura.

ONOR. TONIO FENECH:  Jiġifieri hemm checks and balances biex jiġi assigurat li l-kumitat li qiegħed jaġġudika jkun wieħed li jagħti assessment oġġettiv?

IS-SUR FRANCIS ATTARD:  Iva, hemm.

ONOR. TONIO FENECH:  U għalik hija proċedura li tagħti trasparenza?

IS-SUR FRANCIS ATTARD:  Iva.

THE CHAIRMAN:  L-Onor. Sant.

ONOR. ALFRED SANT:  Tista’ jekk jogħġbok tgħidilna x’inhuma dawn iċ-checks and balances? 

IS-SUR FRANCIS ATTARD:  Il-Public Contracts Regulations jagħtu awtorità lid-Direttur tal-Kuntratti u anke lill-General Contracts Committee li ma jaċċettax rakkmandazzjonijiet minn evaluation committees.  Jista’ jkun hemm sitwazzjonijiet fejn evaluation committee ma jkunx irid ibiddel il-versjoni tiegħu.  F’dak il-każ il-liġi taħseb biex dak il-każ partikolari jiġi riferut għand il-ministru tal-finanzi għad-deċiżjoni finali tiegħu. 

ONOR. ALFRED SANT:  Dak huwa check and balance de jure li qed tgħid inti, bħala liġi.  Imma f’ċirkostanza fejn it-tender committee, milli għedtilna int, ma kellu ebda know-how u ma ħa ebda passi biex ikollu know-how tiegħu, m’hemm l-ebda checks and balances, għax fuq liema bażi se tgħid le fuq dak li se jgħidlek l-adjudicating committee?  L-ebda bażi.  Mhux hekk?

IS-SUR FRANCIS ATTARD:  Le, mhux neċessarjament hekk.  Aħna min-naħa tagħna rajna li r-rakkmandazzjonijiet li qegħdin isiru kienu abbażi ta’ l-award criteria li kien hemm fit-tender u rajna li kien hemm rakkmandazzjonijiet ċari ta’ min għandu l-aħjar offerta abbażi ta’ dak li ġie ppubblikat fit-tender.
ONOR. ALFRED SANT:  Imma, bir-rispett kollu, check and balance tfisser li meta tiġi biex tevalwa dak li jgħidlek xi ħadd ikollok l-expertise tiegħek biex tevalwah.  Minn dak li għedt inti m’għandekx expertise biex tagħmel dan, almenu f’dan il-każ.  De jure għandek iċ-ċans ta’ checks and balances imma l-fatt li mgħandekx l-expertise biex tagħmel iċ-check and balance ma tistax tagħmel check and balance.

IS-SUR FRANCIS ATTARD:  Irrid ngħid li r-responsabbiltà tad-dipartiment tagħna hi fuq il-contracting procedure mhux fuq l-evalwazzjoni tat-tender innifisha.  Issa min-naħa tagħna ma kien hemm xejn li jindika li l-prinċipji ta’ trasparenza jew diskriminazzjoni ġew miksura.

THE CHAIRMAN:  Hemm aktar domandi?  Ma jidhirx li hemm.  Qabel ma nikkonkludu nitolbok, Sur Camilleri, sabiex tibgħat id-dokumenti li ġejt mitlub tibgħat lis-segretarja tal-kumitat.  Nirringrazzjakom.

Fid-8:52p.m. il-Kumitat aġġorna.

